
2021−ᒥ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ 
ᐊᕐᕋᐅᒍᑕᒫᒨᖓᔪᒧᑦ ᐅᓂᒃᑳᖏᑦ 

ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ

ᓄᓘᔮᓕᕆᔪᓂ
ᐱᓕᕆᐊᑦ

ᓯᕗᓂᒃᓴᒧᑦ 
ᐃᓱᒪᕙᓪᓕᐊᓂᖅ

ᓴᖅᑭᑕᐅᓯᒪᔪᑦ 
ᖃᓄᐃᓕᐅᖅᑕᐅᕙᓪᓕᐊᓂ
ᖏᓐᓂ ᖃᐅᔨᓴᖅᑕᐅᓂᖏᑦ

2021−ᒥ 
ᐱᓕᕆᐊᖑᔭᕆᐊᖃᖅᑐᓂ 
ᐊᑐᑦᑎᐊᕐᒪᖔᑕ ᓄᓇᕗᒻᒥ 
ᐊᕙᑎᓕᕆᔨᒃᑯᓐᓂ 
ᖃᐅᔨᓴᖅᑕᐅᓂᖓ

ᑐᑭᓯᔭᐅᒃᑲᓐᓂᕋᓱᖕᓂᖓ ᓄᓘᔮᓕᕆᔨᒃᑯᑦ 
ᐱᓕᕆᐊᖓ ᐊᒃᑐᐃᖕᒪᖔᑦ ᑕᕆᐅᕐᒦᑦᑐᓂᒃ, 
ᐊᕙᑎᒥ, ᐃᒪᕐᒥᒃ ᐊᒻᒪᓗ ᐊᓂᖅᓵᖅᑕᑦᑕ 
ᐱᐅᒋᐊᖃᕐᓂᖓᓂ ᖃᐅᔨᓴᖅᑕᐅᕙᖕᓂᖏᑦ 
ᐹᕙᓐᓛᓐᑯᓐᓂ. 
[ᑕᑯᓗᒍ ᒪᒃᐱᖅᑐᒐᕐᒦᑦᑐᖅ 5]

ᖃᐅᔨᒋᐊᒃᑲᓐᓂᕈᒪᒍᕕᑦ ᓄᓘᔮᓕᕆᔨᒃᑯᑦ 
ᖃᐅᔨᓴᖃᑦᑕᕐᓂᖏᑕ ᑎᑎᕋᖅᑕᐅᓯᒪᓂᖏᓐᓂᒃ 
ᐊᑐᕆᐊᖃᖅᓯᒪᔭᖏᑦ ᐱᖃᓯᐅᑎᓯᒪᓪᓗᑎᒃ 
2021-ᐅᓚᐅᖅᑐᒥ. 
[ᑕᑯᓗᒍ ᒪᒃᐱᖅᑐᒐᕐᒦᑦᑐᖅ 4]

ᐹᕙᓐᓛᓐᑯᑦ ᐊᐅᓚᓂᖃᐃᓐᓇᖅᑐᑦ 
ᐊᑐᖅᑕᐅᓪᓗᓂ ᑮᓇᐅᔾᔭᒃᓴᓵᓕᓂᕐᒧᑦ ᐱᓕᕆᐊᖅ 
ᐅᑕᖅᑭᔭᐅᑎᓪᓗᒍ ᐃᓱᒪᓕᐅᕈᑕᐅᓇᓱᒃᑐᖅ 
ᐱᓕᕆᐊᑉ ᒪᕐᕈᒋᓕᖅᑕᖓ 
[ᑕᑯᓗᒍ ᒪᒃᐱᖅᑐᒐᕐᒦᑦᑐᖅ 12]



ᐃᓗᓕᖏ

ᓄᓘᔮᖕᓂᑦ ᐱᓕᕆᐊᖅ

ᐸᕐᓇᒃᐸᒌᕐᓂᖅ ᓯᕗᓂᒃᓴᒧᑦ

ᐃᓕᓐᓂᐊᕐᓂᖅ ᐊᒻᒪᓗ 
ᐱᓕᒻᒪᒃᓴᓂᖅ

ᐊᓂᖅᓵᖅᐸᒃᑕᑦᑕ 
ᐱᐅᓂᖓᓂᒃ 
ᖃᐅᔨᓴᐃᓐᓇᕈᑏᑦ

ᑭᐅᔭᐅᔾᑏᑦ 
ᓄᕙᒡᔪᐊᕐᓇᖅ-19

ᑕᕆᐅᒥᑦ ᖃᐅᔨᓴᐃᓐᓇᕐᓂᕐᒧᑦ 
ᐱᓕᕆᐊᒃᓴᖅ 

ᓄᓇᒥᒃ 
ᖃᐃᔨᓴᐃᓐᓇᕐᓂᕐᒧᑦ 
ᐱᓕᕆᐊᑦ

ᐃᓄᓕᕆᓂᖅ−ᑮᓇᐅᔭᓄᑦ 
ᐱᕚᓪᓕᕈᑎᓄᑦ ᓇᐃᓈᖅᓯᒪᔪᑦ

ᑐᓴᕋᓱᐊᕐᓃᑦ ᐊᒻᒪᓗ 
ᐃᓚᐅᑎᑦᑎᓃᑦ

2021 ᒪᓕᖕᓂᕐᒧᑦ 
ᐱᓕᕆᐊᕆᓚᐅᖅᑕᖏᑦ

ᐃᒪᑦᑎᐊᕙᖕᓂᒃ 
ᖃᐃᔨᓴᐃᓐᓇᕐᓂᕐᒧᑦ 
ᐱᓕᕆᐊᒃᓴᖅ



2021 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᓄᓘᔮᖕᓂᑦ ᐱᓕᕆᐊᖅ
ᓄᓘᔮᖕᓂᑦ ᓴᕕᒃᓴᖅ ᐅᐊᖕᓇᖓᓂᑦ ᕿᑭᖅᑕᓂᐅᑉ ᐃᓱᒪᒋᔭᐅᔪᖅ ᐊᖏᓛᖑᓇᓱᒋᔭᐅᓪᓗᓂ ᐱᐅᓛᖑᓪᓗᓂᓗ ᓴᕕᒃᓴᖅ ᓄᓇᕐᔪᐊᓗᒃᑖᒥᑦ. 
ᐱᐅᓛᖑᓂᖓᓄᑦ ᓴᕕᒃᓴᖅ, ᐃᓚᕈᑕᖃᕆᐊᖃᙱᑦᑐᖅ, ᐲᔭᐃᔾᔪᑎᖃᕆᐊᖃᙱᑦᑐᖅ, ᐅᕝᕙᓘᓐᓃᑦ ᐃᕐᕈᖅᑐᐃᕝᕕᖕᒥᒃ ᑕᓯᖅᑕᖃᕆᐊᖃᙱᖢᓂ 
ᐊᒃᑐᐊᔪᓄᑦ ᐅᔭᕋᖕᓂᐊᕐᓂᕐᒧᑦ ᐱᓕᕆᐊᓄᑦ. ᐱᓕᕆᐊᖅ ᐊᐅᓚᑕᐅᔪᖅ ᐹᕙᓪᓛᓐ ᓴᕕᒃᓴᕐᓂᐊᖅᑏᑦ ᑯᐊᐳᕇᓴᑦ (ᐹᕙᓐᓛᓐ) 
ᓇᖕᒥᓂᖃᖃᑎᖃᖅᖢᑎᒃ ᐆᒪᖅᑯᑎᓄᑦ ᐊᒻᒪᓗ ᑭᓱᒃᓴᓕᕆᔨᓂᑦ ᐋᓯᓗᒪᑎᐅᓪᑯᓐᓂᓪᓗ. ᐅᔭᕋᖕᓂᐊᕐᕕᒃ ᐃᓂᖃᖅᑐᑦ ᕿᑭᖅᑖᓗᖕᒥᑦ, 
160-ᐸᓗᖕᓂᒃ ᑭᓛᒥᑕᑦ ᓂᒋᐊᓂᑦ−ᓂᒋᖅᐸᓯᐊᓂᑦ ᐱᓇᖕᓇᖅᐸᓯᐊᓂᑦ ᖃᓂᓛᖑᔪᒧᑦ ᓄᓇᓕᐅᔪᒧᑦ ᒥᑦᑎᒪᑕᓕᖕᒥᒃ (ᒥᑦᑎᒪᑕᓕᒃ), 
ᕿᑭᖅᑕᓂᐅᑉ ᓄᓇᖁᑎᖏᓐᓂᑦ ᓄᓇᕘᒥᑦ, ᑲᓇᑕᒥᑦ, ᐊᒻᒪᓗ 1,000 ᑭᓛᒥᑕᑦ ᐅᐊᖕᓇᖓᓂᑦ ᐅᐊᖕᓇᔮᖓᓂᑦ−ᐱᓇᖕᓇᔮᖓᓂᑦ ᓄᓇᕘᒻᒥᑦ 
ᐊᖏᔪᖅᑳᖃᕐᕕᐅᔪᒥᑦ ᐃᖃᓗᐃᑦ. ᐹᕙᓐᓛᓐᑯᑦ ᐊᖏᔪᖅᑳᖃᕐᕕᖓᑦ ᐆᒃᕕᐅᓪᒦᑦᑐᑦ, ᐋᓐᑎᐅᕆᐆᒥᑦ ᐊᒻᒪᓗ ᐅᑭᐅᖅᑕᖅᑐᒥᑦ ᐊᖏᔪᖅᑳᑲᕐᕕᖓᑦ 
ᐃᖃᓗᖕᓂ, ᓄᓇᕘᒻᒥᑦ. ᐹᕙᓐᓛᓐᑯᑦ ᑎᑎᕋᕐᕕᖃᐅᖅᑐᑦ ᑕᓪᓕᒪᓂᒃ ᐅᐊᖕᓇᖓᓂᑦ ᕿᑭᖅᑖᓘᑉ ᓄᓇᓕᖏᓐᓂᑦ ᐱᖃᓯᐅᑎᓪᓗᒋᑦ ᐃᒃᐱᐊᕐᔪᒃ, 
ᑲᖏᖅᑐᖔᐱᒃ, ᓴᓂᕋᔭᒃ, ᐃᒡᓗᓕᒃ ᐊᒻᒪᓗ ᒥᑦᑎᒪᑕᓕᒃ. 

ᒫᓐᓇ ᐊᖏᖅᑕᐅᓯᒪᔪᖅ ᐱᓕᕆᐊᖅ ᑭᒡᓕᖃᖅᑐᑦ ᐅᔭᕋᖕᓂᐊᕐᓗᑎᒃ ᐅᔭᕋᖕᓂᐊᕐᕕᒃᓴᖅ 1, ᑭᓯᐊᓂᓕ, ᐹᕙᓐᓛᓐᑯᑦ ᑲᒪᔪᑦ ᕿᓇᔪᖕᓂᕐᔪᐊᒥᒃ 
ᐱᓕᕆᓂᕐᒥᒃ ᐋᖅᑭᒃᓱᖅᑕᐅᓯᒪᔪᖅ ᐊᖏᒡᓕᒋᐊᖅᑕᐅᖁᓪᓗᒋᑦ ᖃᐅᔨᒪᔭᐅᔪᑦ ᐅᔭᕋᖕᓂᐊᒐᒃᓴᖅ ᓇᐃᓴᐅᑎᓕᖕᒥᒃ 1-ᒥᑦ, ᐊᒻᒪᓗᑦᑕᐅᖅ 
ᐊᓯᖏᓐᓂᒃ ᐅᔭᕋᖕᓂᐊᒐᒃᓴᓂᒃ ᖃᓂᒋᔭᖓᓂᑦ ᐱᓕᕆᕝᕕᐅᔫᑉ. ᑖᓐᓇ ᐱᓕᕆᐊᓴᖅ ᓴᖅᑭᔮᖅᑎᑦᑎᔪᖅ ᐊᒥᓱᑦ ᑭᖑᐹᕇᑦ ᐱᕕᖃᖅᑎᑕᐅᓪᓗᑎᒃ 
ᓄᓇᒥᖔᖅᑐᒥᒃ ᐃᓄᓕᕆᓂᖅ−ᑮᓇᐅᔭᑦ ᐱᕙᓪᓕᐊᑎᓪᓗᒋᑦ ᐅᐊᖕᓇᖓᓂᑦ ᕿᑭᖅᑖᓘᑉ ᓄᓇᖁᑎᖏᓐᓂᑦ. 

ᑖᓐᓇ ᐱᓕᕆᐊᖅ ᒫᓐᓇ ᐃᓗᓕᖃᖅᑐᑦ ᐱᖓᓱᓪᓗᐊᑕᓂᒃ ᐊᐅᓚᓂᐅᔪᓂᒃ; ᓄᓘᔮᖕᓂᑦ ᐅᔭᕋᖕᓂᐊᕐᕕᒃ (ᐅᔭᕋᖕᓂᐊᕐᕕᒃ), ᑖᓐᓇ 
100-ᑭᓛᓂᑕᓂᒃ ᑕᑭᓂᓕᒃ ᐊᖅᑯᑎᑯᑖᒃ ᕿᙳᐊᓄᑦ (ᐊᖅᑯᑎᑯᑖᒃ), ᐊᒻᒪᓗ ᕿᙳᐊᓂᑦ ᐱᖁᑎᕐᔪᐊᑦ (ᕿᙳᐊ). ᐱᑕᖃᕐᒥᔪᖅ ᒪᕐᕉᒃᓂᒃ 
ᐊᖏᖅᑕᐅᓯᒪᔫᖕᓂᒃ, ᑭᓯᐊᓂᓕ ᓴᓇᔭᐅᔭᕆᐊᖃᖅᑐᑦ ᓱᓕ ᐃᓗᓕᒃᓴᖏᑦ ᐱᓕᕆᐊᑉ; ᓂᒋᐊᓂᑦ ᓄᓇᓯᐅᑎᑯᑖᑉ ᐊᖅᑯᑎᑯᑖᒃᓴᖓ ᐊᒻᒪᓗ 
ᐃᒃᐱᑭᑦᑐᕐᔪᐊᓂᑦ ᑐᓚᒃᑕᕐᕕᒃᓴᖅ. ᐊᐅᓚᓃᑦ ᐱᖃᓯᐅᔾᔨᔪᑦ ᓴᖅᑭᔮᖅᑐᒥᒃ ᐃᑎᖅᓴᓕᐅᑐᐃᓐᓇᕐᓗᑎᒃ ᐅᔭᕋᖕᓂᐊᕐᓃᑦ, ᓯᖃᓕᑦᑎᓃᑦ ᐊᒻᒪᓗ 
ᐅᓯᑲᖅᑕᕐᓃᑦ ᓴᕕᒃᓴᒥᒃ ᓄᓇᒃᑯᑦ 12 ᑕᖅᑮᑦ ᐊᕐᕌᒍᒥᑦ ᐊᖅᑯᑎᑯᑖᒃᑯᑦ ᐅᔭᕋᖕᓂᐊᕐᕕᖕᒥᑦ ᑕᐃᑯᖓ ᕿᙳᐊᓄᑦ. ᓴᕕᒃᓴᖅ ᐅᓯᑲᖅᑕᖅᑕᐅᔪᖅ 
ᓂᐅᕐᕈᑎᒃᓴᐅᓪᓗᓂ ᑕᕆᐅᑉ ᐊᑭᐊᓄᑦ ᐊᑯᓐᓂᖓᓂᑦ ᔪᓚᐃ ᐊᒻᒪᓗ ᐅᑐᐱᕆ. ᑖᓐᓇ ᐱᓕᕆᐊᖅ ᒫᓐᓇ ᐊᐅᓚᓂᖃᖅᑐᑦ ᐊᑐᖅᖢᑎᒃ 
ᑮᓇᐅᔭᒃᓴᓵᓕᓂᕐᒧᑦ ᐱᓕᕆᐊᒥᒃ, ᐊᖏᒡᓕᒋᐊᖅᓯᒪᓚᐅᑲᒃᖢᓂ ᐅᔭᕋᖕᓂᐊᕐᓂᕐᒧᑦ ᑐᒃᓯᕋᐅᒻᒧᑦ (2018-ᒥᑦ 2021-ᒧᑦ), 
ᐅᓯᑲᖅᑕᖅᑕᐅᔪᓐᓇᖅᖢᑎᒃ ᐊᐅᓪᓚᖅᑎᑕᐅᓗᑎᒡᓗ ᑎᑭᓪᓗᒍ 6 ᒥᓕᐊᓐᓂ ᑕᓐ ᐊᕐᕌᒍᑕᒫᑦ (Mtpa) ᓴᕕᒃᓴᖅ ᐊᑐᖅᑕᐅᓪᓗᓂ ᐅᔭᕋᖕᓂᐊᕐᓂᕐᒧᑦ 
ᐱᔪᓐᓇᐅᑎ. 

ᐱᓕᕆᑎᓪᓗᒋᑦ 2021-ᒥᑦ, ᐅᔭᕋᖕᓂᐊᓂᕐᒧᑦ ᐊᐅᓚᓃᑦ ᑕᐃᑲᓂ ᐅᔭᕋᖕᓂᐊᒐᒃᓴᒥᑦ 1 ᐊᒻᒪᓗ ᑲᑎᓗᒃᑖᖅᖢᒋᑦ 5.53 ᒥᓕᐊᓐ ᑕᓐ ᓴᕕᒃᓴᑦ 
ᐅᓯᔭᐅᓚᐅᖅᑐᑦ ᐅᓯᑲᖅᑕᖅᑎᓄᑦ ᓄᓇᓯᐅᑎᓄᑦ ᐊᖅᑯᑎᑯᑖᒃᑯᒃ ᐅᔭᕋᖕᓂᐊᕐᕕᖕᒥᑦ ᓴᕕᒃᓴᖅ ᑲᑎᖅᓱᖅᑕᐅᔪᑦ ᕿᙳᐊᓂᑦ. 2021-ᒥᑦ 
ᐅᒥᐊᕐᔪᐊᖃᕐᓇᒥᑦ ᑲᑎᓗᒃᑖᖅᖢᒋᑦ 5.6 ᒥᓕᐊᓐ ᑕᓐ ᓴᕕᒃᓴᑦ ᐊᐅᓪᓚᖅᑎᑕᐅᓚᐅᖅᑐᑦ ᐱᓕᕆᐊᑉ ᕿᙳᐊᓂᑦ ᓄᓇᕐᔪᐊᒧᑦ ᓂᐅᕐᕈᓯᕐᕕᖕᓄᑦ. 
2021-ᒥᑦ, ᐅᒥᐊᕐᔪᐊᒃᑯᑦ ᓴᕕᒃᓴᓂᒃ ᐊᐅᓪᓚᖅᑎᑦᑎᓂᖅ ᐱᖃᓯᐅᔾᔨᓯᒪᓚᐅᖅᑐᑦ 73 ᐃᓛᒃᑰᖅᑐᑦ ᓴᕕᒃᓴᓂᒃ ᐅᓯᔪᑦ ᐃᖏᕐᕋᔪᑦ. ᑖᓐᓇ 
ᐅᒥᐊᕐᔪᐊᖃᕐᓇᖅ ᑭᖑᕙᕆᐊᖅᓯᒪᓚᐅᖅᑐᑦ 2021-ᒥᒃ ᐱᔾᔪᑕᐅᓪᓗᑎᒃ ᐊᑐᓕᖅᑎᑕᐅᓂᖏᓐᓄᑦ ᐋᕿᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ 
ᑑᒑᓕᖕᓄᑦ ᐋᖅᑭᒋᐊᕐᕕᖃᐃᓐᓇᖅᑐᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᑭᖑᕙᕆᐊᖅᑎᑦᑎᓪᓗᑎᒃ ᐱᒋᐊᕐᕕᒋᓇᔭᓚᐅᖅᑕᖓᓂᒃ ᐅᓯᑲᖅᑕᕐᓇᒧᑦ 
ᐊᒻᒪᓗ ᑭᒡᓕᖃᖅᑎᑦᑎᓂᖅᐹᖑᓚᐅᖅᑐᑦ ᐊᖏᓂᖓᓂᒃ ᓴᕕᒃᓴᑦ ᐊᐅᓪᓚᖅᑎᑕᐅᔪᓐᓇᕐᓂᖏᓐᓄᑦ. 

ᐃᓚᖏᑦ ᐊᔪᕐᓇᕈᓐᓃᖅᑎᑕᐅᕙᓪᓕᐊᑎᓪᓗᒋᑦ ᐊᐅᓪᓚᕈᓐᓇᙱᑎᑦᑎᖃᑦᑕᕐᓂᕐᒧᑦ 2021-ᒥᑦ, ᐹᕙᓐᓛᓐᑯᑦ ᐊᑐᓕᖅᑎᑦᑎᓯᒪᔪᑦ 
ᒪᕐᕈᐃᓕᖅᑲᖓᔪᓂᒃ ᐊᑐᖅᑕᐅᔪᒃᓴᓂᒃ ᓄᓇᓕᖕᓂᑦ ᐃᓚᐅᑎᑦᑎᓂᕐᒧᑦ ᐱᓕᕆᓂᕐᓂᒃ ᑕᓪᓕᒪᓂᒃ ᐅᐊᖕᓇᖓᓂᑦ ᕿᑭᖅᑖᓘᑉ 
ᓄᓇᓕᖕᓂᑦ ᐃᖃᓗᖕᓂᓪᓗ, ᐃᓚᖏᑦ ᐱᓕᕆᓃᑦ ᑲᑎᒪᓃᓪᓗ ᓇᔫᑎᓪᓗᑎᒃ ᐊᒻᒪᓗ ᐊᓯᖏᑦ ᐊᑐᖅᖢᑎᒃ ᑕᕐᕆᔭᐅᑎᒃᑯᑦ 
ᐅᖄᓚᐅᑎᒃᑯᓪᓗ ᑲᑎᒪᓪᓗᑎᒃ. ᐹᕙᓐᓛᓐᑯᑦ ᓴᖅᑭᔮᖏᓐᓇᕋᓱᖃᑦᑕᖅᑐᑦ ᖃᕆᓴᐅᔭᒃᑯᑦ ᐃᓄᓕᕆᔾᔪᑎᓄᑦ ᐊᒻᒪᓗ ᓄᓇᓕᖕᓂᑦ 
ᓈᓚᐅᑎᒃᑯᑦ ᑐᓴᐅᒪᑎᑦᑎᑦᑎᐊᕋᓱᒃᖢᑎᒃ ᐱᓕᕆᐊᑉ ᑕᐅᑐᒃᑕᐅᕐᔪᐊᕈᓐᓇᖁᓪᓗᒍ. ᐃᒪᐃᒃᑲᓗᐊᖅᑎᓪᓗᒋᑦ ᑖᒃᑯᐊ ᐹᕙᓐᓛᓐᑯᑦ 
ᐅᔾᔨᕈᓱᒃᑐᑦ ᓇᔫᑎᓪᓗᑎᒃ ᐃᓚᐅᑎᑦᑎᓂᖅ ᐱᐅᒋᔭᐅᓂᖅᓴᐅᓂᖓᓂᒃ, ᒪᕐᕈᐃᓕᖅᑲᖓᔫᒃ ᐱᓕᕆᔾᔪᓰᒃ ᐊᑑᑎᖃᑦᑎᐊᖅᓯᒪᔪᑦ 
ᑐᓴᐅᒪᖃᑎᒌᖕᓂᖅ ᓱᓕ ᐊᑐᖅᑕᐅᖁᓪᓗᒋᑦ ᓄᓇᓕᖕᓂᑦ ᑭᒡᒐᖅᑐᖅᑎᓂᑦ ᐊᒻᒪᓗ ᐊᓯᖏᓐᓂᒃ ᓇᖕᒥᓂᖃᖃᑕᐅᔪᓂᒃ 
ᐹᕙᓐᓛᓐᑯᓪᓗ ᓄᓇᕐᔪᐊᒥᑦ ᖃᓂᒪᓇᕐᔪᐊᕐᓇᐅᑎᓪᓗᒍ. 

ᐊᐅᓪᓚᖃᑦᑕᕈᓐᓇᖅᓯᑎᑕᐅᑎᓪᓗᒋᑦ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᒃᑕᐅᖁᔭᖏᑦ ᐋᖅᑭᒃᐸᓪᓕᐊᖏᓐᓇᖅᑎᓪᓗᒋᑦ, 
ᐹᕙᓐᓛᓐᑯᑦ ᖃᐅᔨᓴᒐᔪᒃᑐᑦ ᓇᓕᐊᒃ ᐱᓕᕆᔾᔪᓰᑦ ᐃᓚᐅᑎᑦᑎᖃᑦᑕᕐᓂᕐᒧᑦ ᐊᑑᑎᖃᑦᑎᐊᓛᖑᓚᐅᕐᒪᖔᑕ,  ᓱᓕ 
ᑲᒪᒌᓐᓇᖅᑎᓪᓗᓂᒋᑦ ᓇᖕᒥᓂᖅ ᐊᒻᒪᓗ ᓄᓇᓖᑦ ᐋᓐᓂᐊᖃᖅᑕᐃᓕᒪᓂᖏᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᖏᑦ 
ᓯᕗᓪᓕᐅᔾᔭᐅᓯᒪᑎᓪᓗᒋᑦ. ᑕᒪᓐᓇ ᐋᖅᑭᒋᐊᕐᕕᖃᐃᓐᓇᖅᑐᒥᒃ ᐊᑐᕐᓂᖅ ᐃᓚᐅᖃᑦᑕᖅᑎᑦᑎᓂᕐᒧᑦ ᓂᕆᐅᒋᔭᐅᔪᖅ 
ᑲᔪᓰᓐᓇᕐᓂᐊᕐᓂᖓᓂᒃ ᑕᒪᓐᓇ ᓄᕙᒡᔪᐊᕐᓇᖅ-19 ᓄᓇᕐᔪᐊᒥᑦ ᖃᓂᒪᓇᖅᑕᖃᐃᓐᓇᖅᑎᓪᓗᒍ ᐊᒃᑐᐊᔪᓪᓗ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᒪᓕᒃᑕᐅᖁᔭᖏᑦ ᐋᖅᑭᒋᐊᖅᐸᓪᓕᐊᖏᓐᓇᖅᑎᓪᓗᒋᑦ 2022-ᒥᓗᒃᑖᖅ. 

ᑐᓴᕋᓱᐊᕐᓃᑦ ᑕᒪᕐᒦᖕᓂᒃ ᐃᓄᐃᑦ ᓄᓇᖏᓐᓂᑦ ᐃᓚᒋᔭᐅᔪᓂᒃ ᐊᒻᒪᓗ ᐊᓯᖏᓐᓂᑦ ᐃᓚᐅᔪᓂᑦ, ᐱᖃᓯᐅᑎᓪᓗᒋᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᒪᓕᒐᓕᕆᔩᓪᓗ ᑐᕌᒐᖃᕐᔪᐊᓚᐅᖅᑐᑦ ᑕᒪᑐᒧᖓ ᐹᕙᓐᓛᓐᑯᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᑐᒃᓯᕋᐅᒻᒥᑦ 2021-ᖑᑎᓪᓗᒍ. ᐃᒪᐃᒃᑲᓗᐊᖅᑎᓪᓗᒍ ᐹᕙᓐᓛᓐᑯᑦ ᑐᓂᓰᓐᓇᖃᑦᑕᖅᑐᑦ ᐊᒃᑐᐊᔪᓂᒃ ᐊᐅᓚᓂᕐᒧᑦ ᑐᓴᒐᒃᓴᓂᒃ 
ᓄᓇᓕᖕᓄᑦ ᐊᒻᒪᓗ ᒪᓕᒐᓕᕆᔨᓄᑦ, ᐱᔪᒥᒋᔭᐅᕐᔪᐊᓂᖏᑦ ᑖᒃᑯᓇᙵᑦ ᑖᔅᓱᒧᖔᓪᓗᐊᑕᖅᑐᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ. 
ᐊᔪᕐᓇᙱᑐᐊᕌᖓᑦ, ᐹᕙᓐᓛᓐᑯᑦ ᐅᖃᕐᕕᐅᖃᑦᑕᖅᓯᒪᔪᑦ ᐱᓕᕆᓂᓗᒃᑖᖏᓐᓂᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑲᔪᓯᓂᕐᓂᑦ, 
ᐱᓇᐅᓗᑕᑦ ᐊᒃᑐᐊᔪᑦ ᐃᒃᑕᖅᑯᑎᐅᕙᒃᑐᒥᒃ ᐃᒥᕐᒥᒃ ᐊᒻᒪᓗ ᑑᒑᓖᑦ ᐊᔪᓕᖅᓯᒪᓚᐅᕐᓂᖏᑦ ᐅᖃᐅᓯᐅᓚᐅᖅᑐᑦ. 
ᐊᖏᖅᑕᐅᓯᒪᙱᒃᑲᓗᐊᖅᑎᓪᓗᒋᑦ ᑕᒪᓐᓇ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᖃᐅᑦ, 2021-ᒥᑦ ᐹᕙᓐᓛᓐᑯᑦ ᐊᑐᓕᖅᑎᑦᑎᓂᕐᒧᑦ 
ᐊᖏᖅᑕᐅᓯᒪᔪᑦ ᐃᒃᑕᖅᑯᑎᖃᒃᑲᓐᓂᕐᓂᕐᒥᒃ ᐃᒥᕐᒧᑦ ᐊᒃᑐᐃᓗᐊᖅᑕᐅᓕᔾᔪᑎᓂᒃ (ᓲᕐᓗ ᐅᒥᐊᕐᔪᐊᑦ ᑕᒪᕐᒦᖕᓂᒃ 
ᐱᓕᕆᖃᑦᑕᕆᐊᖃᖅᖢᑎᒃ ᑕᐅᖅᓰᓗᑎᒃ ᐊᒻᒪᓗ ᓴᓗᒻᒪᖅᓴᕐᓗᒍ) ᐃᖏᕐᕋᑎᑦᑎᖃᑦᑕᖅᓯᒪᔪᑦ ᑑᒑᓕᖕᓄᑦ ᐊᔪᖅᓯᔾᔪᑕᐅᕙᒃᑐᓂᒃ 
ᐅᒃᑯᐃᖅᑎᕆᓃᑦ ᖃᖓᑕᓲᒃᑯᑦ ᖃᐅᔨᓴᕈᑎᒃᑯᑦ ᑕᐃᑲᙵᓂᑦ 2019-ᒥᑦ. ᑕᒪᒃᑯᐊ ᐊᔾᔨᐅᔪᑦ ᓇᓗᓇᐃᔭᐃᔪᑦ ᑲᒪᒋᔭᖃᖃᑎᖃᕐᓃᑦ 
ᑖᒃᑯᓇᓂ ᒫᓐᓇ ᐊᐅᓚᓂᐅᔪᓄᑦ ᐊᒻᒪᓗ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒧᑦ ᓇᓗᓇᐃᖅᑕᐅᓚᐅᖅᑐᑦ, ᐹᕙᓐᓛᓐᑯᑦ 
ᐃᓚᓕᐅᔾᔨᓪᓚᕆᒃᓯᒪᔪᒪᔪᑦ ᓂᕆᐅᒋᔭᐅᔪᓄᑦ ᐊᖏᖅᑕᐅᓯᒪᔪᓄᑦ, ᑐᓴᐅᒪᔾᔪᑏᑦ ᐱᔭᐅᓯᒪᓪᓚᑦᑖᕋᓗᐊᕐᒪᖔᑕ ᑕᐃᑰᓇ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᑐᓴᕋᓱᐊᕐᓂᐅᓚᐅᖅᑐᑦ ᑎᑎᕋᖅᑕᐅᓯᒪᓗᑎᒃ ᑲᒪᒋᔭᐅᓯᒪᓗᑎᒡᓗ 2021-ᓗᒃᑖᒥᑦ ᐊᔪᕐᓇᙱᓐᓂᓗᒃᑖᖓᓄᑦ. 

ᑐᓴᕋᓱᐊᕐᓃᑦ ᐊᒻᒪᓗ 
ᐃᓚᐅᑎᑦᑎᓃᑦ

ᒥᑦᑎᒪᑕᓕᖕᒥᑦ ᒪᒃᑯᒃᑐᑦ ᑲᑎᒪᑎᑕᐅᔪᑦ, ᐅᑐᐱᕆ 2021

ᖁᓗᐊᖅ ᖁᕝᕙᓯᖕᓂᖅᓴᓄᑦ ᐃᓕᓐᓂᐊᕐᕕᖕᒥᑦ ᐱᐊᓂᒃᓯᔪᑦ, 
ᑲᖏᖅᑐᒑᐱᒃ 2021

ᐃᓕᓐᓂᐊᕐᓂᖅ ᐊᒻᒪᓗ ᐱᓕᒻᒪᒃᓴᓂᖅ

ᐱᓕᕆᐊᒃᓴᖅ ᕿᑭᖅᑕᓂ ᐊᔪᙱᓕᖅᑕᐅᓲᑦ ᐊᒻᒪᓗ ᐱᓕᒻᒪᒃᓴᓂᕐᒧᑦ ᐃᖅᑲᓇᐃᔮᓄᑦ 
ᐱᓕᕆᖃᑎᒌᒍᑎᒧᑦ (QSTEP) ᐃᖅᑲᓇᐃᔭᖅᑏᑦ ᕿᓃᓐᓇᖅᑐᑦ ᐱᔪᒋᔭᐅᔪᓂᒃ 
ᐃᓚᒋᔭᐅᔪᓂᒃ ᑮᓇᐅᔭᖅᑎᑕᐅᓂᕐᒧᑦ ᐃᑲᔪᖅᓯᖅᑕᐅᖁᓪᓗᒋᑦ ᑲᔪᓰᓐᓇᖁᓪᓗᒋᑦ 
ᐃᓕᓐᓂᐊᓯᓐᓈᕐᓗᑎᒃ ᐃᖅᑲᓇᐃᖅᑎᐅᓪᓚᑦᑖᕐᓂᕐᒧᑦ ᐱᓕᒻᒪᒃᓴᓂᕐᒧᑦ ᐹᕙᓐᓛᓐᑯᓐᓂᑦ. 

2021-ᒥᑦ, ᐃᓄᐃᑦ ᐱᓕᒻᒪᒃᓴᓂᖏᓐᓂᑦ ᐃᑲᕐᕋᑦ ᑲᑎᓗᒃᑖᖅᖢᑎᒃ 32,974 
ᐃᑲᕐᕋᐅᓚᐅᖅᑐᑦ 27.2%-ᖑᓪᓗᑎᒃ ᑲᑎᓗᒃᑖᖅᖢᒋᑦ ᐱᓕᒻᒪᒃᓴᔭᐅᑎᑕᐅᔪᑦ 
ᐹᕙᓐᓛᓐᑯᓐᓂᑦ. ᐹᕙᓐᓛᓐᑯᑦ ᐱᓕᕆᕙᓪᓕᐊᓕᕐᑐᑦᑕᐅᖅ ᓄᑖᓂᒃ ᐱᓕᒻᒪᒃᓴᔾᔪᑎᒃᓴᓂᒃ 
ᐱᓕᕆᐊᒃᓴᓂᒃ ᐊᑐᐃᓐᓇᐅᓂᐊᖅᑐᓂᒃ ᑕᒪᕐᒦᖕᓂᒃ ᓄᓇᓕᖕᓂᑦ ᐅᔭᕋᖕᓂᐊᕐᕕᖕᒥᓪᓗ. 
ᐹᕙᓐᓛᓐᑯᑦ ᐱᓕᕆᖃᑎᖃᖅᑐᑦ ᑳᓐᑐᕌᒃᑎᓂᒃ ᕿᓂᖁᓪᓗᒋᑦ ᓄᑖᓂᒃ 
ᐊᔪᕈᓐᓃᖅᑕᐅᕙᒃᑐᓄᑦ ᐱᕙᓪᓕᐊᑎᑦᑎᔪᑎᓄᑦ. ᐱᓕᒻᒪᒃᓴᓂᕐᒧᑦ ᐱᓕᕆᐊᒃᓴᖅ 
ᓂᕆᐅᒋᔭᐅᔪᑦ ᐋᖅᑭᒃᐸᓪᓕᐊᖏᓐᓇᕐᓂᐊᕋᓱᒋᔭᐅᓪᓗᑎᒃ ᐱᓕᕆᐊᒥᑦ 
ᐊᐅᓚᓂᖃᖅᐸᓪᓕᐊᑎᓪᓗᒋᑦ, ᐃᖅᑲᓇᐃᔮᒃᓴᑦ ᐅᓄᖅᓯᕙᓪᓕᐊᑎᓪᓗᒋᑦ, ᐊᒻᒪᓗ 
ᐅᖃᐅᓯᐅᔪᑦ ᐃᓄᖕᓂᙶᖅᑐᑦ ᐊᑐᓕᖅᑎᑕᐅᕙᓪᓕᐊᓗᑎᒃ. 

ᑖᒃᑯᐊ ᕿᑭᖅᑕᓂ ᐊᔪᙱᓕᖅᑕᐅᓲᑦ ᐊᒻᒪᓗ ᐱᓕᒻᒪᒃᓴᓂᕐᒧᑦ ᐃᖅᑲᓇᐃᔮᓄᑦ ᐱᓕᕆᖃᑎᒌᒍᑎ ᓴᖅᑮᓯᒪᔪᖅ 
ᐱᐊᓂᒃᑕᐅᑦᑎᐊᖃᑦᑕᕈᓐᓇᕐᓂᖏᓐᓂᒃ ᐃᖅᑲᓇᐃᔮᓄᑦ ᐊᒻᒪᓗ ᐱᓕᒻᒪᒃᓴᓂᕐᒧᑦ ᐱᓕᕆᐊᒃᓴᐅᔪᑦ ᒫᓐᓇ ᐊᑐᐃᓐᓇᐅᑎᑕᐅᔪᑦ ᐹᕙᓐᓛᓐᑯᓐᓂᑦ. 
ᑖᓐᓇ ᕿᑭᖅᑕᓂ ᐊᔪᙱᓕᖅᑕᐅᓲᑦ ᐊᒻᒪᓗ ᐱᓕᒻᒪᒃᓴᓂᕐᒧᑦ ᐃᖅᑲᓇᐃᔮᓄᑦ ᐱᓕᕆᖃᑎᒌᒍᑎ (QSTEP) ᑎᑎᕋᖅᑕᐅᓚᐅᖅᑐᑦ ᑖᒃᑯᓇᙵᑦ 
ᐃᖅᑲᓇᐃᔭᕐᓂᕐᒧᑦ ᐊᒻᒪᓗ ᐱᔨᑦᑎᕋᕐᓂᕐᒧᑦ ᐱᕙᓪᓕᐊᑎᑦᑎᔨᒃᑯᓐᓂᑦ ᑲᓇᑕᒥ ᐃᓱᓕᕝᕕᒃᓴᖃᖅᑎᑕᐅᓪᓗᓂ ᒫᔾᔨ 31, 2022-ᒥᑦ. ᑖᓐᓇ  
ᕿᑭᖅᑕᓂ ᐊᔪᙱᓕᖅᑕᐅᓲᑦ ᐊᒻᒪᓗ ᐱᓕᒻᒪᒃᓴᓂᕐᒧᑦ ᐃᖅᑲᓇᐃᔮᓄᑦ ᐱᓕᕆᖃᑎᒌᒍᑎᒧᑦ (QSTEP) ᐃᖅᑲᓇᐃᔭᖅᑏᑦ ᐹᕙᓐᓛᓐᑯᓐᓂᑦ ᐊᒻᒪᓗ 
ᕿᑭᑦᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᑮᓇᐅᔭᖅᑖᖅᑎᑦᑎᒃᑲᓐᓂᖅᓯᒪᔪᑦ ᑲᑭᕙᒃ ᑎᒥᖁᑎᖏᓐᓂᒃ ᐃᓚᖓᓄᑦ ᑖᒃᑯᓄᖓ ᕿᑭᖅᑕᓂ 
ᐊᔪᙱᓕᖅᑕᐅᓲᑦ ᐊᒻᒪᓗ ᐱᓕᒻᒪᒃᓴᓂᕐᒧᑦ ᐃᖅᑲᓇᐃᔮᓄᑦ ᐱᓕᕆᖃᑎᒌᒍᑎᒧᑦ (QSTEP) ᐱᖃᓯᐅᑎᓪᓗᒋᑦ ᐅᑯᐊ:

1.  ᓄᓇᓕᖕᓃᓪᓗᓂ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐅᔭᕋᖕᓂᐊᕐᕕᖕᒥᑦ ᐃᓕᓐᓂᐊᕐᓂᖅ
2.  ᐅᔭᕋᖕᓂᐊᕐᕕᖕᒥᑦ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐃᓕᓐᓂᐊᕐᓂᖅ
3.  ᐅᖁᒪᐃᑦᑐᓕᕆᔾᔪᑏᑦ ᓄᓇᓯᐅᑎᓄᑦ ᐊᖁᑎᐅᑎᓂᕐᒧᑦ ᐃᓕᓐᓂᐊᕐᓂᖅ
4.  ᐃᓐᓇᕐᓄᑦ ᐃᓕᓐᓂᐊᕐᓂᖅ ᐊᒻᒪᓗ ᐃᓐᓇᕐᓄᑦ ᐃᓕᓐᓂᐊᕌᓂᒍᒪᔪᓄᑦ 
    ᐃᓕᓐᓂᐊᒃᑲᓐᓂᕈᓐᓇᐅᑦ 

ᐹᕙᓐᓛᓐᑯᓐᓂᑦ, ᐊᑦᑕᖅᓇᖅᑕᐃᓕᒪᓃᑦ ᐊᒻᒪᓗ ᖃᓄᐃᙱᑦᑎᐊᕐᓂᖏᑦ ᐃᖅᑲᓇᐃᔭᖅᑎᖁᑎᕗᑦ, ᑳᓐᑐᕌᒃᑐᖁᑎᕗᑦ ᐊᒻᒪᓗ 
ᐅᐊᖕᓇᖓᓂᑦ ᕿᑭᖅᑖᓘᑉ ᓄᓇᓕᖏᓐᓂᑦ ᓱᓕ ᓯᕗᓪᓕᖅᐸᐅᑏᓐᓇᕋᓱᒃᑕᕗᑦ, ᑲᔪᓰᓐᓇᕐᓗᓂ ᓇᖕᒥᓂᖁᑎᕗᑦ ᑕᒪᒃᑯᐊ 
ᐋᖅᑭᒃᐸᓪᓕᐊᑎᓪᓗᒋᑦ ᐊᔪᕐᓇᕈᑕᐅᔪᑦ. ᐹᕙᓐᓛᓐᑯᑦ ᑐᐊᕕᕐᓇᖅᑐᓕᕆᔾᔪᑎᓂᒃ ᐊᒻᒪᓗ ᐊᒃᓱᕈᕐᓇᖅᑐᖃᖅᑎᓪᓗᒍ ᐊᐅᓚᑦᑎᓂᕐᒧᑦ 
ᐸᕐᓇᐅᑎᖃᕐᔪᐊᖅᑐᑦ, ᐱᖃᓯᐅᔾᔨᓯᒪᓪᓗᑎᒃ ᐊᐃᑦᑐᕐᓗᐃᔭᑦᑐᓂᒃ ᐋᓐᓂᐊᓂᒃ ᐃᓗᓕᖃᕆᓪᓗᓂ. ᑭᐅᔾᔪᑎᕗᑦ ᓄᕙᒡᔪᐊᕐᓇᒧᑦ 
ᐱᖃᓯᐅᔾᔨᓯᒪᑐᐃᓐᓇᙱᒻᒪᑕ ᓴᓇᕝᕕᐅᔪᒥᑦ ᐱᐅᓛᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᔾᔪᓯᕐᒧᑦ, 
ᑭᓯᐊᓂᓕ ᖄᒃᑲᓐᓂᐊᒍᑦ ᓄᓇᓕᖕᓂᑦ ᐃᑲᔪᖅᓯᖅᑕᐅᔾᔪᑏᑦ ᐃᑲᔪᖁᓪᓗᒋᑦ ᐊᒃᓱᕈᓗᐊᖁᓇᒋᑦ ᓴᖅᑭᑉᐸᓪᓕᐊᔪᑦ ᑕᒪᑐᒪᙵᑦ 
ᓄᓇᕐᔪᐊᒥᑦ ᖃᓂᒪᓇᐅᔪᒥᑦ. ᐱᓕᕆᖃᑎᒋᓪᓗᒋᑦ ᐃᖅᑲᓇᐃᔭᖅᑏᑦ, ᐹᕙᓐᓛᓐᑯᑦ ᐃᑲᔪᖅᓯᕋᓱᒃᓯᒪᔪᑦ ᐅᐊᖕᓇᖓᓂᑦ ᕿᑭᖅᑖᓘᑉ 
ᓄᓇᓕᖏᓐᓂᒃ ᖃᓂᒪᓚᕐᔪᐊᖅᑕᖃᕐᓂᓗᒃᑖᖓᓂᑦ. 

ᐱᒋᐊᕐᓂᖓᓂᑦ 2021, ᐹᕙᓐᓛᓐᑯᑦ ᓄᓇᕗᒻᒥᐅᑦ ᐃᖅᑲᓇᐃᔭᖅᑎᖏᑦ ᐊᖏᕐᕋᖅᓯᒪᐃᓐᓇᓚᐅᖅᑐᑦ ᓄᓇᓕᖕᒥᖕᓂᒃ 
ᑮᓇᐅᔾᔭᒃᓴᑎᑕᐅᓪᓗᑎᒃ ᓴᐳᑎᓯᒪᖁᓪᓗᒋᑦ ᐃᒻᒥᖕᓂᒃ ᐊᒻᒪᓗ ᓄᓇᓕᖏᑦ. ᑖᓐᓇ ᐋᖅᑭᒃᑕᐅᓯᒪᓚᐅᖅᑐᑦ ᓯᕗᓪᓕᕐᒥᒃ 
ᐊᑐᓕᖅᑎᑕᐅᓪᓗᓂ ᐊᐃᕐᕆᓕ 2020-ᒥᑦ ᑕᒃᑯᐊ ᐃᖅᑲᓇᐃᔭᖅᑏᑦ ᐅᑕᖅᑭᓪᓗᑎᒃ ᐊᑭᓕᖅᓱᖅᑕᐅᓚᐅᖅᑐᑦ ᐊᑭᐅᔪᓂᒃ 
ᐋᖅᑭᒃᓯᒪᔪᓂᒃ ᐊᑐᐃᓐᓇᕈᓐᓇᖅᖢᓂᔾᔪᒡᓗ ᓇᓪᓕᐅᑯᒫᓄᑦ ᐃᑲᔫᓯᐊᕆᔪᓐᓇᖅᑕᖏᑦ. 2021-ᓗᒃᑖᒥ, ᐹᕙᓐᓛᓐᑯᑦ 
ᐱᓕᕆᖃᑎᖃᐃᓐᓇᓚᐅᖅᑐᑦ ᒐᕙᒪᖏᓐᓂᒃ ᓄᓇᕘᑉ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂᑦ ᑕᒪᒃᑯᓄᖓ ᖁᐊᖅᓵᕐᓇᕈᓐᓇᖅᑐᓄᑦ 
ᐱᓕᕆᐊᒃᓴᐅᔪᓄᑦ, ᑎᑭᐅᑎᑎᑕᐅᔪᓐᓇᖅᖢᑎᒃ ᓄᓇᕗᒻᒥᐅᑦ ᐃᖅᑲᓇᐃᔭᖅᑏᑦ ᐅᑎᕐᓗᑎᒃ ᐃᖅᑲᓇᐃᔮᖏᓐᓄᑦ ᔪᓚᐃ 2021-ᒥᑦ. 
ᖃᖓᐅᓂᖓ ᐊᑲᐅᓈᓕᓚᐅᖅᑐᑦ ᐃᓄᐃᑦ ᖃᐅᔨᓴᖅᑏᑦ ᓄᓇᓕᖕᓂᑦ ᐃᓚᐅᔪᓐᓇᖁᓪᓗᒋᑦ ᐊᒥᓱᒐᓚᖕᓂᒃ ᐊᐅᔭᒃᑯᑦ ᐊᕙᑎᒥᒃ 
ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᒃᓴᓂᒃ, ᐊᔪᕐᓇᙱᑦᑕᕌᖓᑦ. ᐅᒡᒍᐊᖅᓇᖅᑑᒐᓗᐊᖅ, ᑎᓯᐱᕆ 2021-ᒥᑦ, ᓇᓗᓇᐃᖅᑕᐅᓚᐅᕐᒪᑦ 
ᐱᔾᔪᑕᐅᓪᓗᓂ ᐊᐃᑦᑐᕐᓗᐃᓴᕋᐃᑦᑐᒻᒪᕆᐅᓂᖓᓂᒃ ᐆᒥᑯᕌᓐ ᖃᓂᒪᓇᖅ, ᓄᓇᕗᒻᒥᐅᑦ ᐃᖅᑲᓇᐃᔭᖅᑏᑦ ᐊᖏᕐᕋᒥᖕᓄᑦ 
ᐅᑎᕐᓗᑎᒃ ᐊᑭᓕᖅᓱᖅᑕᐅᓗᑎᒃ−ᓄᖅᑲᖔᕐᓗᑎᒃ. ᐹᕙᓐᓛᓐᑯᑦ ᖁᕕᐊᓱᓚᐅᖅᑐᑦ ᐅᓂᒃᑳᓕᐅᕆᐊᒃᓴᖅ ᒫᔾᔨ 2022-ᒥᓂᑦ, 
ᓄᓇᕗᒻᒥᐅᑦ ᐃᖅᑲᓇᐃᔭᖅᑎᖁᑎᕗᑦ ᐅᑎᖅᐸᓪᓕᐊᓕᖅᑐᑦ ᐅᔭᕋᖕᓂᐊᕐᕕᖕᒧᑦ.   

ᑭᐅᔭᐅᔾᑏᑦ 
ᓄᕙᒡᔪᐊᕐᓇᖅ-19

ᑐᑭᓯᒋᐊᒃᑲᓂᕈᒪᒍᕕᑦ ᐹᕙᓐᓛᓐᑯᑦ ᓄᕙᒡᔪᐊᕐᓇᖅ-19-ᒧᑦ ᑭᐅᔾᔪᑎᒋᓚᐅᖅᑕᖏᓐᓄᑦ, ᐊᑏ ᖃᕆᓴᐅᔭᒃᑯᑦ ᐃᑭᐊᖅᑭᕕᖓᑦ 
ᑕᑯᔭᖅᑐᕈᒃ ᐅᕘᓇ www.baffinland.com/sustainability/health-and-safety/  



2021 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᓇᖕᒥᓂᖅ ᖃᐅᔨᓴᕐᓂᕐᒧᑦ ᐱᓕᕆᔾᔫᓰᑦ

ᓄᓘᔮᓕᕆᔨᒃᑯᑦ ᓇᖕᒥᓂᖅ ᖃᐅᔨᓴᖅᑎᓪᓗᒋᑦ 
ᖃᓄᐃᓕᖓᓕᕐᒪᖔᑕ ᐱᔪᓐᓇᐅᑎᖓᑕ 
ᒪᓕᒋᐊᖃᖅᑕᖏᓐᓂ 2020−ᒥ ᐋᖅᑭᒃᓱᖅᓯᒪᕗᖅ. 
ᖃᓄᐃᓕᖓᓕᕐᓂᖓᓂ ᒪᓕᒃᑲᐅᔭᕆᐊᖃᖅᑐᑦ, 
ᐅᑯᐊ ᐊᑐᓕᖅᑎᑕᐅᓇᓱᒃᖢᑎᒃ 
ᓄᓘᔮᓕᕆᔨᒃᑯᓐᓄᑦ ᖃᐅᔨᒪᑎᑕᕐᓄᓪᓗ 
ᐱᓕᕆᐋᖑᓇᓱᒃᐳᑦ:

1.  ᕿᒥᕐᕈᓇᒃᑕᐅᓪᓗᑎᒃ ᒪᓕᒋᐊᖃᖅᑕᒥᓂ  
   ᓇᓗᓇᐃᖅᓯᒪᔪᓂ ᐱᔪᓐᓇᐅᑎᒥ. 

2.  ᕿᒥᕐᕈᓇᒃᑕᐅᓪᓗᑎᒃ ᐱᓕᕆᐋᖑᔪᑦ    
   ᐃᖅᑲᓇᐃᖅᑕᐅᓂᖏᑦ ᓄᓘᔮᓕᕆᔨᒃᑯᓐᓄ  
   ᑎᑎᕋᖅᓯᒪᔪᓂ ᐊᕐᕋᐅᒍᑕᒫᖅᓯᐅᑎᓂ  
   ᐊᕐᕋᐅᒍᓂᒡᓗ ᐊᓂᒍᖅᓯᒪᓕᖅᑐᓂ     
   (ᐊᑑᑎᖃᖅᐸᑦ). 

3.  ᓄᓇᕗᒻᒥ ᐊᔭᑎᓕᕆᔨᒃᑯᓐᓂ ᑐᓂᔭᐅᓯᒪᔪᑦ  
   ᖃᓄᐃᓕᖓᓕᕋᓗᐊᕐᒪᖔᑕ     
   ᐱᓕᕆᐊᖑᑐᐃᓐᓇᕆᐊᖃᕐᓂᖏᓐᓂ. 

4. ᖃᐅᔨᓴᖅᑕᐅᓂᖃᖅᖢᑎᒃ ᓇᐅᒃᑯᑦ      
   ᐋᖅᑭᒋᐊᕆᐊᖃᖅᑐᖃᑐᐃᓐᓇᕆᐊᖃᕐᒪᖔᑕ  
   ᐱᓕᕆᐊᖑᔫᑉ ᐱᔪᓐᓇᐅᑎᖓᑎᒍᑦ      
   ᐃᖅᑲᓇᐃᖅᑕᐅᓯᒪᔪᓪᓗ ᓄᓘᔮᓕᕆᔨᒃᑯᓐᓂ  
   ᐊᑐᓕᖅᑎᑕᐅᔭᕆᐊᖃᖅᑎᓪᓗᒋᑦ. 

5. ᐃᓄᖕᓂ ᐊᓯᖏᓐᓂᒡᓗ ᐱᓕᕆᔪᓂ     
   ᐅᖃᐅᓯᐅᓯᒪᔪᑦ ᐱᓕᕆᐊᖑᔫᑉ ᐱᔪᓐᓇᐅᑎᐅᑉ  
   ᒥᒃᓵᓄᑦ ᐃᓱᒪᒋᔭᐅᓯᒪᔪᑦ.  

6. ᖃᓄᐃᓕᖓᓕᕐᓂᖓᑕ
   ᒪᓕᒋᐊᖃᖅᑕᖏᓐᓂ    
   ᓄᓘᔮᓕᕆᔨᒃᑯᑦ ᓇᖕᒥᓂᖅ      
   ᖃᐅᔨᓴᖅᑎᓪᓗᒋᑦ. 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐱᑕᖃᕆᐊᖃᖅᑎᑦᑎᔪᑦ ᑕᐃᑲᓂ ᐅᔭᕋᖕᓂᐊᕈᓐᓇᐅᑎ 005-ᒥᑦ ᑐᓂᔭᐅᓯᒪᔪᖅ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᓐᖏᓐᓄᑦ ᓇᓗᓇᐃᔭᐃᓯᒪᓪᓗᑎᒃ ᑕᐃᒎᓰᑦ 
ᐊᒻᒪᓗ ᒪᓕᒃᑕᐅᔭᕆᐊᓖᑦ ᐊᐅᓚᑦᑎᓂᖏᓐᓂᑦ ᓄᓘᔮᖕᓂᑦ ᐱᓕᕆᐊᒥᑦ. ᑖᓐᓇ ᐅᓂᒃᑳᖅ ᐊᑐᐃᓐᓇᕈᐃᓲᖅ ᑐᓴᐅᒪᔾᔪᑎᓂᒃ 
ᖃᓄᖅ ᐹᕙᓐᓛᓐᑯᑦ ᑎᑭᐅᒪᖕᒪᖔᑕ ᑖᒃᑯᓄᖓ ᑕᐃᒎᓯᕐᓄᑦ ᐊᒻᒪᓗ ᒪᓕᒃᑕᐅᔭᕆᐊᓕᖕᓄᑦ ᐅᔭᕋᖕᓂᐊᕈᓐᓇᐅᑎᒧᑦ 
ᐱᓕᕆᓂᕕᓂᖏᓐᓄᑦ. 

ᐊᕐᕌᒍᑕᒫᑦ ᐅᓂᒃᑳᖅ ᓴᖅᑮᓯᓲᖅᑕᐅᖅ ᐱᕕᐅᔪᓐᓇᖅᑐᓂᒃ ᐅᖃᒪᔭᐅᑕᐅᓗᑎᒃ ᐱᓕᕆᐊᒥᑦ ᐱᓕᕆᓃᑦ ᐊᕐᕌᒎᓵᖅᑐᒥᑦ ᐊᒻᒪᓗ 
ᓇᓗᓇᐃᔭᖅᓯᓲᖅ ᑭᓱᑦ ᓂᕆᐅᒋᔭᐅᔭᕆᐊᖃᕐᒪᖔᑕ ᐊᕐᕌᒎᓂᐊᖅᑐᒥᑦ. ᑖᓐᓇ ᐱᐊᓂᒃᓯᒪᔪᖅ ᐅᓂᒃᑳᖅ ᓇᓂᔭᐅᔪᓐᓇᖅᑐᑦ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑭᒃᑯᓕᒫᓄᑦ ᑎᑎᕋᖅᑕᐅᓯᒪᕝᕕᖓᓂᑦ ᐊᒻᒪᓗ ᐹᕙᓐᓛᓐᑯᑦ ᑎᑎᖅᑲᖁᑎᖃᕐᕕᖓᓂᑦ. 

ᑖᒃᑯᓄᖓᓗᒃᑖᖅ, 2021−ᒥ ᐹᕙᓐᓛᓐᑯᑦ ‘ᒪᓖᓐᓇᓚᐅᖅᑐᑦ’ ᐊᑐᖅᑕᐅᔭᕆᐊᖃᖅᑐᓄᑦ ᑕᐃᒎᓯᕐᓄᑦ ᐊᒻᒪᓗ ᒪᓕᒃᑕᐅᔭᕆᐊᓕᖕᓄᑦ 
ᐱᓕᕆᐊᒧᑦ. ᑖᒃᑯᓇᓂ 170 ᐱᓕᕆᐊᒥᑦ ᐅᔭᕋᖕᓂᐊᕈᓐᓇᐅᑎᒧᑦ ᒪᓕᒃᑕᐅᔭᕆᐊᓖᑦ ᐊᑑᑎᖃᓚᐅᖅᑐᑦ ᐱᓕᕆᐊᒥᒃ 2021-ᒥ, 
ᐹᕙᓐᓛᓐᑯᑦ 96%-ᒥᒃ ᒪᓕᒃᑐᑦ ᑕᒪᒃᑯᓄᖓ ᑕᐃᒎᓯᕐᓄᑦ ᐊᒻᒪᓗ ᒪᓕᒃᑕᐅᔭᕆᐊᓕᖕᓄᑦ - ᐊᔾᔨᒋᓪᓗᓂᐅᒃ 
ᐱᓕᕆᓂᕆᓚᐅᖅᑕᖓᓂ 2020−ᒥᑦ. ᑖᒃᑯᓇᓂ ᐱᐅᓯᒋᐊᕐᕕᖃᖅᑐᓂᑦ ᓱᓕ, ᐹᕙᓐᓛᓐᑯᑦ ᐱᐅᓯᒋᐊᖅᓯᕙᓪᓕᐊᖏᓐᓇᖅᑐᑦ 
ᐊᒻᒪᓗ ᐋᖅᑭᑦᑎᐊᖅᓯᕙᓪᓕᐊᖏᓐᓇᖅᖢᑎᒃ ᒫᓐᓇ ᐊᒃᑐᐃᓗᐊᔾᔭᐃᒃᑯᑎᓂᒃ ᖃᐃᔭᓴᐃᓐᓇᕈᑎᓄᓪᓗ ᐱᓕᕆᐊᒃᓴᐅᔪᓂᒃ, 
ᐊᐅᓚᓂᕐᓄᓪᓗ ᐊᓯᔾᔨᖅᑎᕆᓂᖅ, ᐊᑐᓕᖅᑎᑦᑎᓂ ᐋᖅᑭᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᓄᑦ, ᐊᒻᒪᓗ ᐱᓕᕆᖃᑎᒋᓗᒋᑦ 
ᒪᓕᒐᓕᕆᔩᑦ ᓄᓇᓕᖕᓄᓪᓗ ᐱᓕᕆᐊᖅ ‘ᒪᓖᓐᓇᖁᓪᓗᒍ’ ᐅᔭᕋᖕᓂᐊᕈᓐᓇᐅᑎᐅᑉ ᓇᐃᓴᐅᑎᖓᓄᑦ 005.  

ᐹᕙᓐᓛᓐᑯᑦ ᐱᐊᓂᒃᓯᕙᓪᓕᐊᓂᐊᖅᑐᑦ ᓱᓕ ᓇᖕᒥᓂᖅ ᖃᐅᔨᓴᕐᓗᑎᒃ ᐊᑐᕐᓗᒋᑦ ᐊᑐᖅᑕᐅᕙᒃᑐᑦ ᖁᓛᓂᑦ ᓇᓗᓇᐃᔭᖅᓯᒪᔪᑦ 
ᑭᓯᐊᓂ ᖃᐅᔨᒪᔾᔪᑎᒥᒃ ᑐᓂᔭᐅᒃᐸᑕ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᓂᕆᐅᒋᔭᖏᓐᓄᑦ ᐱᐊᓂᒃᓯᖃᑦᑕᖁᔨᓂᕐᒧᑦ 
ᓇᖕᒥᓂᖅ ᖃᐅᔨᓴᕐᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᔾᔪᓰᑦ ᖃᐅᔨᓴᕐᓂᕐᒧᑦ ᐅᔭᕋᖕᓂᐊᕈᓐᓇᐅᑎᒧᑦ ᒪᓕᖕᓂᕐᒧᑦ ᓴᖅᑭᑕᐅᒍᓂ 
ᐱᓇᔪᒃᑐᓄᑦ. 

ᒪᓕᖕᓂᕐᒧᑦ 
ᐱᓕᕆᐊᕆᓚᐅᖅᑕᖏᑦ

ᐱᓕᕆᐊᒥᒃ ᐱᔪᓐᓇᐅᑎᒧᑦ ᒪᓕᒃᑕᐅᓂᖏᑦ

ᓇᐃᓈᖅᓯᒪᔪᑦ ᓄᓘᔮᓕᕆᔨᒃᑯᑦ 2021−ᒥ 
ᐊᐅᓚᓐᓂᕆᓚᐅᖅᑕᖏᑦ ᐱᓕᕆᐊᑉ ᐱᔪᓐᓇᐅᑎᖓ 005 

ᒪᓕᒋᐊᖃᖅᑕᖏᓐᓂ ᐅᖃᐅᓯᓕᒃ 

ᐊᑐᓕᖅᑎᑕᐅᔭᕆᐊᓖᑦ ᐊᑑᑎᖃᖏᑦᑐᑦᒪᓕᒃᑕᐅᔪᑦ ᐱᓕᕆᐋᖑᔪᑦ ᓱᓕ

ᐱᓕᕆᐋᖑᔪᑦ 
ᓱᓕ

ᒪᓕᒃᑕᐅᖏᑦᑐᑦ

ᐊᑑᑎᖃᖏᑦᑐᑦ

ᒪᓕᒃᑕᐅᔭᕆᐊᓖᑦ ᐊᑐᓕᖅᑎᑕᐅᕗᑦ ᐃᓚᖏᑦ. 
*ᐱᓂᐊᕐᓃᑦ ᐊᑐᓕᖅᑎᑕᐅᓇᓱᒃᑎᓪᓗᒋᑦ ᐅᔾᔨᕐᓇᓪᓚᕆᒃᑐᑦ. 

ᒪᓕᒃᑕᐅᖏᑦᑐᑦ.
*ᐱᔾᔪᑕᐅᔪᑦ ᒪᓕᒃᑕᐅᖏᓐᓂᖏᓐᓄᑦ ᑐᓂᔭᐅᓯᒪᕗᑦ. 

ᐱᓕᕆᐊᑉ ᐱᔪᓐᓇᐅᑎᖓᑎᒍᑦ ᐊᑐᖅᑕᐅᔭᕆᐊᓖᑦ ᒪᓕᒃᑕᐅᔭᕆᐊᓖᓪᓗ 
ᐊᑑᑎᖃᖏᑉᐳᑦ ᖃᐅᔨᓴᖅᑕᐅᓂᖓ ᐱᓕᕆᐋᖑᓂᖓᓄᑦ ᓱᓕ. 

ᖃᓄᐃᓕᖓᓕᕐᓂᖓ ᐊᑐᓕᖅᑎᑕᐅᓯᒪᔪᑦ

ᒪᓕᒃᑕᐅᔪᑦ
ᐱᓕᕆᐋᖑᔭᕆᐊᖃᖅᑐᑦ ᓇᓗᓇᐃᖅᑕᐅᓯᒪᔪᑦ ᐊᑐᓕᖅᑎᑕᐅᔭᕆᐊᖃᖅᑐᓂ 
ᒪᓕᒃᑕᐅᔭᕆᐋᖃᖅᑐᓂᔾᓗ ᒪᓕᒃᑕᐅᕗᑦ ᐅᕝᕙᓘᓐᓃᑦ 
ᒪᓕᒃᑕᐅᓗᐋᒪᔮᖅᖢᑎᒃ.  



2021 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᐊᓂᖅᓵᖅᐸᒃᑕᑦᑕ 
ᐱᐅᓂᖓᓂᒃ 

ᖃᐅᔨᓴᐃᓐᓇᕈᑏᑦ

2021-ᒥᑦ, ᐅᑯᐊ ᖃᐅᔨᓴᕈᑎᕕᓃᑦ 
ᑲᑎᖅᓱᖅᑕᐅᔪᑦ ᐊᒻᒪᓗ ᖃᐅᔨᓴᐃᓐᓇᕈᑏᑦ 
ᐱᓕᕆᐊᖑᓚᐅᖅᑐᑦ ᐊᒃᑐᐊᔪᑦ 
ᐊᓂᖅᓵᖅᐸᒃᑕᑦᑕ ᐊᕙᑎᖓᓄᑦ 
ᖃᐅᔨᓴᐃᓐᓇᕈᑏᑦ ᐱᓕᕆᐊᑦ:
•  ᓯᓚᒥᒃ ᖃᐅᔨᓴᐃᓐᓇᕐᓂᖅ
•  ᐊᓂᖅᓵᖅᑐᒐᐅᑉ ᓯᓚᒥᑦ ᐱᐅᓂᖓᓄᑦ
   ᖃᐅᔨᓴᐃᓐᓇᕐᓂᖅ
•  ᐳᔪᕋᖅ ᓯᐊᒻᒪᖃᑦᑕᕐᓂᖓᓄᑦ 
   ᖃᐅᔨᓴᐃᓐᓇᕐᓂᖅ
•  ᓯᓚᐅᑉ ᐊᓯᔾᔨᖅᐸᓪᓕᐊᓂᖓ

ᓯᓚᐅᑉ ᖃᓄᐃᓕᖓᓂᖏᑦ 2021-ᒥᑦ ᓇᐃᓈᖅᓯᒪᓪᓗᑎᒃ ᐊᒻᒪᓗ ᖃᓄᐃᓐᓂᖅᓴᐅᖕᒪᖔᑕ 
ᖃᓄᐃᓕᖓᓂᐅᒐᔪᒃᑐᑦ ᓯᕗᓂᖔᑦᑎᓐᓂᑦ ᐊᕐᕌᒍᓂᑦ. ᑕᖅᑭᑕᒫᑦ ᓯᓚᐅᑉ ᐆᓇᕐᓂᖓ 
ᐅᔭᕋᖕᓂᐊᕐᕕᖕᒥᑦ ᐊᒻᒪᓗ ᕿᙳᐊᓂᑦ ᑐᓚᒃᑕᕐᕕᖕᒥᑦ 2021-ᒥᑦ 
ᒪᓕᖃᑎᒌᖏᓐᓇᐸᓗᓚᐅᖅᑐᑦ, ᑕᒪᕐᒦᒃ ᐅᖃᐅᓯᕆᓗᒋᑦ ᖃᖓᒃᑰᓂᖏᑦ ᐊᒻᒪᓗ 
ᐆᓇᕐᓂᐅᒐᔪᒃᑐᓄᑦ, ᐱᒋᐊᕈᑏᑦ ᖃᐅᔨᓴᕈᑏᑦ ᐊᒻᒪᓗ ᑭᖑᓂᖓᒍᑦ ᐱᒋᐊᕈᑏᑦ 
ᖃᐅᔨᓴᕈᑎᓕᕆᕝᕕᐅᔪᒥᑦ. ᐊᓄᕆᐅᑉ ᓱᒃᑲᓕᓂᖓ ᐊᒻᒪᓗ ᓇᑭᙶᕐᓂᖓ ᐅᔭᕋᖕᓂᐊᕐᕕᖕᒥᑦ 
ᒪᓕᑐᐃᓐᓇᓚᐅᕐᒥᔪᑦ ᐊᕐᕌᒍᓂᑦ ᖄᖏᖅᑐᓂᑦ (ᐊᓄᕆᖃᒐᔪᒃᑐᖅ ᓂᒋᖅᐸᓯᖕᒥᑦ 
ᑲᓇᖕᓇᖅᐸᓯᖕᒥᑦ). ᕿᙳᐊᓂᑦ ᑐᓚᒃᑕᕐᕕᒃ ᐊᓄᕆᖃᒐᔪᒃᑐᖅ ᐅᐊᖕᓇᖓᓂᑦ ᐅᐊᖕᓇᔮᒥᑦ 
ᑲᓇᖕᓇᔮᒥᑦ ᐊᓄᕆᒥᒃ ᑕᐃᑲᙵᑦ ᕿᙳᐊᓂᑦ ᐊᒻᒪᓗ ᓂᒋᖅᐸᓯᖕᒥᑦ ᑲᓇᖕᓇᖅᐸᓯᖕᒥᑦ 
ᐊᓄᕆᓂᑦ. 
ᐊᓂᖅᓵᖅᑐᒐᐅᑉ ᓯᓚᒥᑦ ᐱᐅᓂᖓᓄᑦ ᖃᐅᔨᓴᐃᓐᓇᕐᓂᖅ ᑕᒪᒃᑯᓄᖓ ᐳᓪᓚᕐᓄᑦ ᐊᒻᒪᓗ 
ᐃᓯᐊᕿᑎᑕᐅᔪᑦ ᐱᓕᕆᐊᖑᓐᓇᓚᐅᖅᑐᑦ ᐅᔭᕋᖕᓂᐊᕐᕕᖕᒥᑦ ᐊᒻᒪᓗ ᕿᙳᐊᓂᑦ 
ᑐᓚᒃᑕᕐᕕᖕᒥᑦ. ᓴᖅᑭᑦᑐᑦ ᑖᒃᑯᓇᙵᑦ ᖃᐅᔨᓴᐃᓐᓇᖅᑕᐅᔪᓂᑦ ᓇᓗᓇᐃᖅᓯᔪᑦ ᐱᑕᖃᕐᓂᖏᑦ 
ᐊᑦᑎᖕᓂᖅᓴᐅᔪᑦ ᓄᓇᕗᒻᒥᑦ ᐊᓂᖅᓵᖅᐸᒃᑕᑦᑕ ᐱᐅᓂᖓᓄᑦ ᐋᖅᑭᒃᑕᐅᓯᒪᔪᓂᒃ ᑕᒪᒃᑯᓄᖓ 
ᐃᓯᐊᕿᑎᑕᐅᔪᑦ (NO2) ᐊᒻᒪᓗ ᐳᓪᓚᕐᓄᑦ (SO2), ᐊᒻᒪᓗ ᐊᒃᐸᓯᖕᓂᖅᓴᐅᓪᓗᑎᒃ ᑲᓇᑕᒥ 
ᐊᓂᖅᓵᖅᑐᒐᐅᑉ ᓯᓚᒥᑦ ᐱᐅᓂᖓᓄᑦ ᐋᖅᑭᒃᑕᐅᓯᒪᔪᓄᑦ. ᐊᓂᖅᓵᖅᑐᒐᐅᑉ ᓯᓚᒥᑦ 
ᐱᐅᓂᖓᓄᑦ ᐱᑕᖃᕐᓂᖏᑦ ᐱᐅᓂᖅᓴᐅᖃᑦᑕᓚᐅᖅᑐᑦ ᐅᑭᐅᒃᑯᑦ ᐊᒻᒪᓗ 
ᐊᑦᑎᖕᓂᖅᓴᐅᓪᓗᑎᒃ ᐊᐅᔭᒃᑯᑦ, ᒪᓕᑐᐃᓐᓇᖅᑐᑦ ᓯᕗᓂᖔᑦᑎᓐᓂᑦ ᐊᕐᕌᒍᓄᑦ. 2020-ᒥᑦ, 
ᐹᕙᓐᓛᓐᑯᑦ ᖃᐅᔨᒪᔨᑕᕐᓂᒃ ᐃᑲᔪᖅᑕᐅᓚᐅᖅᑐᑦ ᖃᐅᔨᓴᖁᓪᓗᒋᑦ ᐊᑐᓕᖅᑎᑕᐅᓂᖏᑦ 
ᖃᖓᑦᑕᖃᑦᑕᐃᓐᓇᖅᑐᓂᒃ ᖃᐅᔨᓴᐃᓇᕐᓂᕐᒧᑦ ᖃᐅᔨᓴᕐᕕᖕᓂᒃ, ᐊᖏᖅᑕᐅᓯᒪᔪᖅ ᑖᒃᑯᓄᖓ 
ᐊᕙᑎᓕᕆᓕᕐᓂᑦᒧ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒦᒃᑯᓐᓄᑦ ᐊᖅᑐᖢᑎᒃ 
ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᒻᒥᒃ ᐋᖅᑭᑦᑎᐊᖅᓯᒪᔪᓕᕆᓂᕐᒧᑦ ᕿᒥᕐᕈᓂᐅᔪᒃᑯᑦ. 
ᑖᒃᑯᐊ ᖃᐅᔨᓴᕐᕖᑦ ᐋᖅᑭᒃᑕᐅᓚᐅᖅᑐᑦ ᑕᒪᕐᒦᖕᓂᒃ ᐅᔭᕋᖕᓂᐊᕐᕕᖕᒥᑦ ᐊᒻᒪᓗ ᕿᙳᐊᓂᑦ 
2021-ᒥᑦ ᒫᓐᓇᓗ ᑲᑎᖅᓱᐃᕙᓕᐊᕝᕕᐅᔪᒥᑦ ᐊᒻᒪᓗ ᖃᐅᔨᓴᕐᓗᒋᑦ ᐊᓂᖅᓵᖅᑐᒐᐅᑉ ᓯᓚᒥᑦ 
ᐱᐅᓂᖓᓄᑦ ᖃᐅᔨᓴᕈᑎᕕᓂᕐᓂᒃ ᐊᒻᒪᓗ ᐅᓂᒃᑳᓕᐊᖑᓛᖅᑐᖅ 2022−ᒥᑦ 
ᐅᓂᑳᓕᐅᕐᓇᐅᓕᖅᐸᑦ. 
2021-ᒥᒃ, ᐊᖏᒡᓕᒋᐊᖅᑕᐅᒃᑲᓐᓂᓚᐅᖅᑐᑦ ᐹᕙᓐᓛᓐᑯᑦ ᐳᔪᕋᑦ ᓯᐊᒻᒪᖃᑦᑕᐃᓐᓇᖅᑐᓄᑦ 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖅ. 14 ᓄᑖᑦ ᐅᔪᕋᑦ ᓯᐊᒻᒪᖃᑦᑕᕐᓂᖏᓐᓄᑦ ᖃᐅᔨᓴᐃᓐᓇᕐᓂᕐᒧᑦ 
ᖃᐅᔨᓴᕐᕖᑦ ᐋᖅᑭᒃᑕᐅᓚᐅᖅᑐᑦ: ᑎᓴᒪᒃᑲᓐᓃᑦ ᖃᐅᔨᓴᐃᓐᓇᕈᑏᑦ ᑕᐃᑰᓇ ᐃᓚᖓᒍᑦ 
ᑐᒃᓯᕋᖅᑕᐅᔫᑉ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᒍᑦ 
ᐊᐅᓪᓚᕆᐊᖅᓯᒪᔪᖅ ᐊᖅᑯᑎᑯᑖᒃᑯᑦ ᓇᓗᓇᐃᔭᖅᑕᐅᑦᑎᐊᖁᓪᓗᒋᑦ ᐱᒋᐊᕈᑕᐅᔪᑦ 
ᖃᐅᔨᓴᕈᑏᑦ ᖃᓄᐃᓕᖓᓂᖏᓐᓄᑦ; ᐊᒻᒪᓗ, ᑭᐅᔾᔪᑕᐅᓇᓱᒃᖢᓂ ᑐᒃᓯᕋᖅᑕᐅᔪᓄᑦ 
ᓄᓇᓕᖕᓂᑦ ᐃᓚᒋᔭᐅᔪᓄᑦ ᐊᒻᒪᓗ ᓄᓇᐅᑉ ᐊᕙᑎᖓᓄᑦ ᐱᓕᕆᖃᑎᒌᓄᑦ, ᐊᕐᕕᓂᓖᑦ 
ᐳᔪᕋᑦ ᓯᐊᒻᒪᖃᑦᑕᕐᓂᖏᓐᓄᑦ ᖃᐅᔨᓴᐃᓐᓇᕐᕖᑦ ᐋᖅᑭᒃᑕᐅᓚᐅᖅᑐᑦ ᑲᑎᖅᓱᐃᖁᓪᓗᒋᑦ 
ᐳᔪᕋᕐᓂᒃ 0.5 ᒦᑕᑦ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ ᖃᐅᔨᓴᕐᓂᖅ ᖃᐅᔨᓴᖅᑕᐅᖁᓪᓗᒋᑦ 
ᐊᔾᔨᒌᖃᑦᑕᙱᑦᑐᑦ ᑖᒃᑯᓇᓂ ᐳᔪᕋᑦ ᓯᐊᒻᒪᖃᑦᑕᖅᑐᑦ ᖃᐅᔨᓴᒐᒃᓴᓕᐊᓂᑦ 
ᐋᖅᑭᓪᓚᑦᑖᖅᓯᒪᔪᓂᑦ ᐳᖅᑐᓂᓕᖕᓂᑦ 2.0 ᒦᑕᓂᑦ ᐊᒻᒪᓗ ᖃᓂᓐᓂᖅᓴᐅᓪᓗᑎᒃ ᒪᓂᖅᑲᒧᑦ. 
ᖃᐅᔨᔭᐅᔪᑦ ᓴᖅᑭᔮᖅᑎᑦᑎᔪᑦ ᐊᔾᔨᒌᙱᐊᕐᔪᖕᓂᖏᓐᓂᒃ ᑖᒃᑯᐊ ᐳᔪᕋᑦ ᓯᐊᒻᒪᖃᑦᑕᖅᑐᓂᑦ 
ᖁᕝᕙᓯᓕᕆᓃᑦ 0.5 ᐊᒻᒪᓗ 2.0 ᒦᑕᓂᑦ. 
ᐹᕙᓐᓛᓐᑯᑦ ᐊᖏᒡᓕᒋᐊᖅᓯᓚᐅᕐᒥᔪᑦ ᐳᔪᕋᖅ ᓯᐊᒻᒪᖃᑦᑕᖅᑐᑦ ᖃᖓᑦᑕᖅᑎᑕᐅᓯᒪᔪᑎᒍᑦ 
ᐊᔾᔨᙳᐊᓂᒃ ᖃᐅᔨᓴᕐᓃᑦ ᐱᖃᓯᐅᑎᓯᒪᓗᑎᒃ ᐱᓕᕆᕝᕕᐅᙱᑦᑐᒥᒃ ᐃᓚᖓᓂᑦ 
ᐱᓕᕆᕝᕕᖕᒥᑦ ᐃᒃᐱᑭᑦᑐᕐᔪᐊᓂᑦ, ᐱᒋᐊᖅᑎᑦᑎᓪᓗᓂᓗ ᐱᐅᓂᖅᓴᓂᒃ ᖃᓄᐃᓐᓂᖅᓴᐅᖕᒪᖔᑦ 
ᖃᐅᔨᓴᕈᑎᓂᒃ ‘ᓇᓗᓇᐃᖅᑕᐅᓯᒪᔪᒧᑦ’ ᐃᓂᒧᑦ. ᖃᐅᔨᔭᐅᔪᑦ ᖃᐅᔨᓴᕈᑎᓂᑦ ᓴᖅᑭᔮᖅᑎᑦᑎᔪᑦ 
ᐃᓚᖏᓐᓂᑦ ᐊᕌᒍᓂᑦ, ᑕᐃᒪᐃᑐᐃᓐᓇᖅᑐᖃᐅᓲᖑᖕᒪᑦ (ᓲᕐᓗ ᐊᓄᕆ, ᒪᖁᖃᑦᑕᕐᓂᕐᒧᑦ 
ᖃᓄᐃᓕᖓᓃᑦ, ᐊᓯᖏᓪᓗ) ᐊᔨᔾᔩᖃᑦᑕᖅᑐᑦ ᐳᔪᕋᖅ ᓯᐊᒻᒪᖃᑦᑕᖅᑐᑦ ᖁᕝᕙᓯᒌᖏᓐᓂᒃ 
ᐊᒻᒪᓗ ᑖᒃᑯᐊ ᐱᑕᖃᕐᓂᖏᑦ ᐊᖏᔫᔪᓐᓇᖅᖢᑎᒃ ᐃᓚᖏᓐᓂᓪᓘᓐᓃᑦ ᑕᐃᒪᐃᑎᑕᐅᙱᑦᑐᑦ 
ᐱᓕᕆᐊᒥᑦ. ᖄᒃᑲᓐᓂᐊᒍᑦ, 2021-ᒥᑦ, ᐹᕙᓐᓛᓐᑯᑦ ᑮᓇᐅᔭᖃᖅᑎᑦᑎᓯᒪᔪᑦ ᐱᖓᔪᒋᔭᐅᔪᒥᒃ 
ᐃᓚᒋᔭᐅᔪᒥᒃ ᐳᔪᕐᒧᑦ ᖃᐅᔨᓴᖅᑎᓂᒃ, ᐱᖃᓯᐅᔾᔨᓯᒪᓪᓗᑎᒃ ᓴᖅᑭᑕᐅᓂᖏᑦ ᐳᔪᕐᒧᑦ 
ᐱᓕᕆᖃᑎᒌᑦ ᐃᓄᖃᐅᖅᑐᑦ ᑭᒡᒐᖅᑐᐃᔨᓂᑦ ᑕᓪᓕᒪᓂᑦ ᐅᐊᖕᓇᖓᓂᑦ ᕿᑭᖅᑕᓂᐅᑉ 
ᓄᓇᓕᖏᓐᓂᑦ. ᐃᓚᒋᔭᐅᓪᓗᓂ ᑕᒪᑐᒧᖓ ᐱᓕᕆᐊᒧᑦ, ᑖᒃᑯᐊ ᐳᔪᕐᒧᑦ ᐱᓕᕆᔩᑦ 
ᐱᓕᕆᐊᖃᖅᓯᒪᔪᑦ ᐅᔭᕋᖕᓂᐊᕐᕕᖕᒥᑦ ᖃᐅᔨᓴᖅᖢᑎᒃ ᐅᑐᐱᕆ 2021-ᒥᑦ, 
ᐃᓚᐅᑎᑦᑎᖃᑦᑕᕐᓂᒃᑲᓐᓃᑦ ᐸᕐᓇᒃᑕᐅᓯᒪᓪᓗᑎᒃ 2022-ᒧᑦ. ᑕᒪᒃᑯᐊ ᓴᖅᑭᒃᑐᑦ 
ᖃᐅᔨᓴᕐᓂᕐᒥᑦ ᑐᓴᖃᑎᒌᒍᑕᐅᓛᖅᑐᑦ ᓄᓇᕗᒻᒥ ᐊᕙᑎᓕᔨᒃᑯᑦ ᑲᑎᒪᔨᖏᓐᓄᑦ ᐊᓯᖏᓐᓄᓪᓗ 
ᐃᓚᐅᔪᓄᑦ, ᐃᓱᓕᓚᐅᖅᑎᓐᓇᒍ 2022. ᐹᕙᓐᓛᓐᑯᑦ ᐃᓚᓕᐅᔾᔨᓇᓱᖕᓂᐊᖅᑐᑦ 
ᐊᑐᓕᖁᔭᐅᔪᓂᒃ ᐱᓕᕆᖃᑎᒌᓂᑦ ᓴᖅᑭᑕᐅᓚᐅᖅᑎᓪᓗᒋᑦ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ. 
2015-ᒥᑦ 2021-ᒧᑦ, ᒪᓕᒃᑐᓄᑦ ᐊᒃᑐᐊᔪᖃᖅᓯᒪᙱᒻᒪᑦ ᑖᒃᑯᓇᓂ ᐅᔭᕋᖕᓂᐊᕆᐊᓪᓚᖕᓂᕐᒧᑦ 
ᐊᒻᒪᓗ ᐳᔪᕋᖅ ᓯᐊᒻᒪᖃᑦᑕᖅᑐᓄᑦ. ᖃᐅᔨᔭᐅᔪᑦ ᑕᐃᑲᙵᑦ 2021 ᖃᐅᔨᓴᐃᓐᓇᕈᑎᓂᒃ 
ᑕᒪᒃᑯᐊ ᐳᔪᕋᕐᒧᑦ ᐊᒃᑐᐃᓗᐊᔾᔭᐃᒃᑯᑎᒃᑲᓐᓃᑦ ᐊᑐᓕᖅᑎᑕᐅᓚᐅᖅᑐᑦ 2021-ᒥᑦ ᖃᓂᒋᔮᒍᑦ 
ᐊᖅᑯᑎᑯᑖᑉ ᐊᒻᒪᓗ ᕿᙳᐊᓂᑦ ᐱᖑᓕᐊᖑᓯᒪᔪᑦ ᐊᐅᓚᔪᑦ 
ᑕᐃᒪᓐᓇᐅᖁᔭᐅᓚᐅᕐᓂᖏᓐᓄᑦ. 
ᐹᕙᓐᓛᓐᑯᑦ ᐱᕙᓪᓕᐊᖏᓐᓇᖅᑐᑦ ᓄᑖᙳᕆᐊᕐᓗᖏᑦ 2019 ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᖃᓄᐃᓕᐅᕈᑕᐅᔪᒪᔪᑦ 2021-ᓗᒃᑖᒥᑦ. ᐱᓕᕆᓇᓱᖕᓂᐊᕐᓃᑦ 
ᐱᖃᓯᐅᔾᔨᔪᑦ ᐃᓚᐅᑎᑦᑎᕐᔪᐊᖏᓐᓇᕐᓗᑎᒃ ᑕᒪᕐᒦᖕᓂᒃ ᐃᓗᐊᒍᑦ ᐊᒻᒪᓗ ᓯᓚᑖᒍᑦ 
ᐃᓚᒋᔭᐅᔪᓂᒃ ᑕᒪᒃᑯᓄᖓ ᐸᕐᓇᐅᑎᐅᓕᓵᖅᑐᓄᑦ ᐅᖃᐅᓯᒃᓴᖃᕐᕕᐅᖁᓪᓗᒋᑦ ᓄᓇᓕᖕᓂᑦ 
ᓯᕗᓪᓕᐅᔾᔭᐅᖁᔭᐅᔪᑦ ᐊᒻᒪᓗ ᐋᖅᑭᒍᑎᒃᓴᐅᑐᐃᓐᓇᕆᐊᓖᑦ. ᒪᓕᒃᑕᐅᖏᑦᑐᑦ

ᑕᕆᐅᒥᑦ 
ᖃᐅᔨᓴᐃᓐᓇᕐᓂᕐᒧᑦ 

ᐱᓕᕆᐊᒃᓴᖅ 
2021 ᓯᕗᓪᓕᖅᐸᐅᓚᐅᖅᑐᑦ ᓇᑦᑎᕐᓂᒃ ᖃᖓᑕᓲᒃᑯᑦ ᖃᐅᔨᓴᖅᖢᑎᒃ 
ᐱᓕᕆᐊᖑᓪᓗᓂ ᐹᕙᓐᓛᓐᑯᓐᓂᑦ ᑕᐃᑲᙵᓂᑦ 2014-ᒥᓂᑦ, ᖃᐅᔨᓴᕐᓂᖅ 
ᐱᐊᓂᒃᑕᐅᓚᐅᖅᑐᖅ ᐃᒪᕐᒥᐅᑕᓕᕆᔨᒃᑯᓐᓂᑦ (DFO) 2016-ᒥᑦ ᐊᒻᒪᓗ 
2017-ᒥᑦ. ᖃᐅᔨᔭᐅᔪᑦ ᑖᒃᑯᓇᓂ 2021-ᒥᑦ ᖃᐅᔨᓴᕈᑎᓂᑦ ᓴᖅᑭᔮᖅᑎᑦᑎᓯᒪᔪᖅ 
ᑖᒃᑯᐊ ᓇᑦᑏᑦ ᐱᑕᖃᕐᓂᖏᑦ ᓇᓃᓐᓂᖏᓪᓗ ᑕᐃᒪᓐᓇᑦᑕᐃᓇᐸᓘᔪᑦ 
ᐊᕐᕌᒎᓚᐅᖅᑐᓂᑦ, ᐱᖃᓯᐅᑎᓪᓗᒋᑦ 2014-ᒥᑦ, ᓴᕕᒃᓴᓂᒃ 
ᐊᐅᓪᓚᖅᑎᑦᑎᖃᑦᑕᓚᐅᖅᑎᓐᓇᒋᑦ ᐱᓕᕆᐊᒥᑦ ᐱᒋᐊᓚᐅᕐᒪᑕ 2015-ᒥᑦ, ᐊᒻᒪᓗ 
2016/17, ᐅᒥᐊᕐᔪᐊᖃᕐᓇᓕᓵᖅᑎᓪᓗᒋᑦ ᓯᑯᓂᒃ ᐊᔭᐅᖅᑐᐃᓂᕐᒧᑦ ᐱᓕᕆᓃᑦ 
ᑲᔪᓯᒋᐊᓚᐅᖅᑐᑦ 2018-ᒥᑦ. ᑕᒪᒃᑯᐊ ᖃᐅᔨᔭᐅᔪᑦ ᐃᑲᔪᖅᓯᖅᑐᖅ ᐊᒃᑐᐃᓂᕐᓄᑦ 
ᒥᒃᓴᐅᓴᒃᑕᐅᓯᒪᔪᑦ ᑕᒪᓐᓇ ᐊᖏᔪᒥᒃ ᐊᒃᑐᐃᓂᖅᑕᖃᙱᓐᓂᖓᓄᑦ ᓇᑦᑏᑦ 
ᓇᓃᖃᑦᑕᕐᓂᖏᓐᓄᑦ ᐊᒻᒪᓗ ᐱᑕᖃᕐᓂᖏᓐᓄᑦ ᑕᐃᒪᐃᓐᓂᐊᕋᓱᒋᔭᐅᔪᑦ 
ᐱᔾᔪᑕᐅᓗᑎᒃ ᐱᓕᕆᐊᒥᑦ ᐱᓕᕆᓃᑦ. 
ᖃᐅᔨᔭᐅᔪᑦ ᑖᒃᑯᓇᙵᑦ ᓯᑯᖃᙱᑎᓪᓗᒍ ᑑᒑᓕᖕᓂᒃ ᖃᖓᑕᓲᒃᑯᑦ 
ᖃᐅᔨᓴᕐᓂᕐᓂᒃ ᓇᓗᓇᐃᖅᓯᔪᑦ ᑖᒃᑯᐊ ᑑᒑᓖᑦ ᐱᑕᖃᐅᕐᓂᖏᑦ ᑕᓯᐅᔭᕐᒥᑦ 
ᓇᐃᓴᐅᑎᑎᒍᑦ ᐅᓄᙱᓐᓂᖅᓴᐅᓚᐅᖅᑐᑦ 2021-ᒥᑦ ᑖᒃᑯᓇᙵᑦ ᐊᕐᕌᒎᓯᒪᔪᓂᑦ 
(ᓲᕐᓗ 2013, 2016, 2019 ᐊᒻᒪᓗ 2020), ᑲᑎᑕᐅᓯᒪᔪᑦ ᑑᒑᓖᑦ 
ᐱᑕᖃᐅᕐᓂᖏᓐᓄᑦ ᑕᓯᐅᔭᕐᒥᑦ ᐊᒻᒪᓗ ᐃᒃᐱᐊᕐᔫᑉ ᐃᒪᖓᓂᑦ 
ᖁᕝᕙᓯᖕᓂᖅᓴᐅᓚᐅᖅᑐᑦ ᓇᐃᓴᐅᑎᑎᒍᑦ 2021-ᒥᑦ ᑕᑯᔭᐅᖃᑦᑕᖅᓯᒪᔪᓂᑦ 
ᐊᕌᒎᓚᐅᖅᑐᓂᑦ (2013, 2019 ᐊᒻᒪᓗ 2020). ᑖᓐᓇ ᐃᓗᕕᓕᖕᒥᑦ ᓯᒡᔭᒦᖢᑎᒃ 
ᖃᐅᔨᓴᐃᓐᓇᕐᓃᑦ ᐱᓕᕆᐊᖅ ᖃᐅᔨᓯᒪᔪᑦ ᐅᓄᙱᓐᓂᖅᓴᐅᓂᖏᓐᓂᒃ ᑑᒑᓖᑦ 
ᐊᕐᕌᒎᓚᐅᖅᑐᓂᑦ, ᖃᐅᔨᔭᐅᔪᑦ ᒪᓕᒃᑐᑦ 2021-ᒥᑦ ᖃᖓᑕᓲᒃᑯᑦ ᖃᐅᔨᓴᕈᑎᓂᑦ 
ᖃᐅᔨᔭᐅᔪᓂᑦ. ᖄᒃᑲᓐᓂᐊᒍᑦ ᐃᓚᖏᑦ ᐃᓐᓇᕈᐊᓂᙱᑦᑐᑦ (ᓲᕐᓗ ᓄᕐᕋᑦ 
ᐊᕐᕌᓂᓴᐃᓪᓗ) ᑕᑯᔭᐅᓯᒪᔪᑦ ᐅᓄᕐᓂᖏᓐᓂ ᐃᓗᕕᓕᖕᒥᑦ 
ᐊᒃᐸᓯᖕᓂᖅᓴᐅᓚᐅᖅᑐᑦ ᐊᑕᖏᕐᓗᒋᑦ ᐊᕐᕌᒎᔪᓂᑦ ᖃᐅᔨᓴᖅᑕᐅᓂᑯᓂᑦ, 
ᐃᒪᐃᒃᑲᓗᐊᖅᑎᓪᓗᒍ ᐊᒃᐸᓯᖕᓂᖅᓴᕐᔪᐊᖑᓇᑎᒃ ᑖᒃᑯᓇᙵᑦ 
ᐱᒋᐊᕈᑕᐅᓚᐅᖅᑐᓂᒃ ᖃᐅᔨᓴᕈᑎᕕᓂᕐᓄᑦ ᖃᓄᐃᓕᖓᓂᐅᓚᐅᖅᑐᓄᑦ 
(2014/2015). ᑕᒪᓐᓇ ᐅᓄᕈᓐᓃᖅᐸᓪᓕᐊᓂᐅᔪᖅ ᐃᓚᒋᔭᐅᔪᒃᓴᐅᔪᖅ 
ᐊᒃᐸᓯᒃᑐᓂᒃ ᖃᐅᔨᓴᒐᒃᓴᐅᔪᑦ ᐅᓄᕐᓂᖏᓐᓄᑦ ᐊᒻᒪᓗ ᐊᔾᔨᒌᙱᕐᔪᐊᕐᓂᕐᓄᑦ 
2021-ᒥᑦ ᐃᓗᕕᓕᖕᒥᑦ ᖃᐅᔨᓴᐃᓐᓇᕈᑏᑦ ᑎᑎᖅᑲᖁᑎᖏᓐᓄᑦ, 
ᓇᓗᓇᐃᖅᑕᐅᖃᓯᐅᑎᓯᒪᓪᓗᑎᒡᓗ ᖃᖓᑕᓲᒃᑯᑦ ᖃᐅᔨᓴᕈᑎᓂᑦ, 
ᓴᖅᑭᔮᖅᑎᑦᑎᓪᓚᑦᑖᖅᓯᒪᙱᖢᑎᒡᓗ ᐊᓯᔾᔨᐅᑎᓪᓚᑦᑖᓂᒃ ᐅᓄᖅᐸᖕᓂᖏᓐᓄᑦ 
ᐋᖅᑭᒃᓯᒪᕙᖕᓂᖏᓐᓄᑦ. ᖄᒃᑲᓐᓂᐊᒍᑦ ᖃᐅᔨᓴᕐᓃᑦ ᐱᓕᕆᐊᖑᓂᐊᖅᑐᑦ 
2022-ᒥᑦ ᐊᑐᖅᑕᐅᓪᓗᑎᒃ ᖃᖓᑕᓲᒃᑯᑦ ᖃᐅᔨᓴᕈᑕᐅᔪᓂᑦ ᐊᔾᔨᙳᐊᓂᒃ 
ᖃᐅᔨᓴᓕᖅᑭᒃᑕᐅᖁᓪᓗᒋᑦ ᑕᒪᓐᓇ ᐊᓯᔾᔨᐅᑎ ᑕᐃᒪᐃᓪᓚᑦᑖᕐᒪᖔᑦ ᐅᕝᕙᓘᓐᓃᑦ 
ᐅᔾᔨᕆᔭᐅᓯᒪᓕᑕᐃᓐᓇᖅᑐᑦ ᐊᒃᐸᓯᖕᓂᖏᓐᓂᒃ ᖃᐅᔨᓴᕈᑎᒃᓴᐃᑦ ᐊᖏᓂᖏᓐᓄᑦ 
2021-ᒥᑦ. ᐃᒪᐃᒃᑲᓗᐊᖅᑎᓪᓗᒍ ᑲᑎᓗᒃᑖᖅᑎᓪᓗᒋᑦ ᓇᐃᓴᐅᑎᖏᑦ ᑑᒑᓖᑦ 
ᐃᓗᕕᓕᐅᑉ ᖃᓂᒋᔮᓂᑦ ᐊᒃᐸᓯᖕᓂᖅᓴᐅᓚᐅᖅᑐᑦ 2021-ᒥᑦ, ᖃᐅᔨᔭᐅᔪᑦ 
ᐃᓕᖅᑯᓯᕆᕙᒃᑕᖏᓐᓄᑦ ᖃᓄᐃᓕᐅᖅᑕᐅᔪᑦ ᑑᒑᓕᖕᓂᑦ 
ᐅᒥᐊᕐᔪᐊᖃᖃᑦᑕᕐᓂᕐᒧᑦ ᓴᖅᑭᔮᖅᑎᑦᓚᐅᖅᑐᑦ ᒪᓕᑐᐃᓐᓇᖅᑰᔨᓪᓗᑎᒃ 
ᐊᕐᕌᒎᖃᑦᑕᖅᓯᒪᔪᓂᑦ, ᑐᑭᖃᖅᖢᓂᓗ ᑕᒪᓐᓇ ᑖᒃᑯᐊ ᑑᒑᓖᑦ 
ᓴᖅᑭᔮᖅᑎᑦᑎᑏᓐᓇᖅᑐᑦ ᒫᓐᓇᓚᐅᑲᒃ ᐊᒻᒪᓗ ᖃᓂᒋᔭᖏᓐᓂᑐᐊᖅ 
ᖃᓄᐃᓕᖓᓚᐅᑲᖃᑦᑕᕐᓂᖏᓐᓄᑦ ᐅᒥᐊᕐᔪᐊᓂᑦ ᐱᓕᕆᐊᖑᔪᓄᑦ, ᐆᒪᔪᑦ 
ᐅᑎᖅᐸᒃᖢᑎᒃ ᖃᓄᐃᓕᐅᓚᐅᖅᑳᖅᑎᓐᓇᒋᑦ ᐃᓕᖅᑯᓯᕆᕙᒃᑕᒥᖕᓄᑦ 
ᑐᓴᓵᕐᓂᕆᓚᐅᖅᑕᒥᖕᓂᒃ. ᐃᒪᐅᑉ ᐃᓗᐊᓂᑦ ᑐᓴᖅᓴᐅᓲᑦ ᑕᕝᕙᙵᑦ ᐱᓕᕆᐊᑉ 
ᐅᒥᐊᕐᔪᐊᖃᖃᑦᑕᕐᓂᕆᔭᖏᓐᓄᑦ (ᖃᓂᒋᔭᓂᑦ ᐃᓗᕕᓕᐅᑉ ᐊᒻᒪᓗ ᐃᒥᓕᖕᒥᑦ) 
ᐊᒻᒪᓗ ᐱᓕᕆᐊᒥᖔᙱᑦᑐᑦ ᐱᓕᕆᓃᑦ ᖃᓂᒋᔮᓂᑦ ᒥᑦᑎᒪᑕᓕᐅᑉ 
ᐱᐊᓂᒃᑕᐅᑦᑎᐊᕈᓐᓇᓚᐅᖅᑐᑦ 2021-ᒥᑦ. ᓂᐱᖃᖃᑦᑕᕐᓂᖏᓐᓄᑦ ᖁᕝᕙᓯᓕᕇᑦ 
ᑖᒃᑯᓇᙵᑦ ᐅᒥᐊᕐᔪᐊᖃᖃᑦᑕᕐᓂᖓᓄᑦ ᐅᖓᑕᐅᔾᔨᓯᒪᓚᐅᙱᑦᑐᑦ 
ᖃᓄᐃᓕᔪᖃᖅᑳᖅᑎᓐᓇᒍ ᑭᒡᓕᐅᔪᓂᒃ ᑕᒪᒃᑯᓄᖓ ᓂᐱᓄᑦ 
ᐋᓐᓂᕈᑕᐅᔪᓐᓇᖅᑐᓄᑦ (ᒫᓐᓇᓚᐅᑲᒃ ᐊᒻᒪᓗ ᑐᓵᑦᑎᐊᕈᓐᓃᓪᓚᑦᑖᕐᓗᑎᒃ) 
ᑕᒪᕐᒥᓗᒃᑖᓂᑦ ᓂᐱᓕᐅᕐᕕᐅᔪᓂᑦ, ᐊᒻᒪᓗ ᐃᒪᐃᒐᔪᒃᖢᓂ ᐃᒫᓂᑦ ᓂᐲᑦ 
ᐅᖓᑕᐅᔾᔨᒐᔪᓚᐅᙱᑦᑐᑦ 120 dB ᐸᒡᕕᓵᕆᓂᕐᒧᑦ ᖃᓄᐃᓕᔪᖃᖅᑳᖅᑎᓐᓇᒍ 
ᑭᒡᓕᐅᔪᓂᑦ ᓇᓕᐊᖕᓂᑐᐃᓐᓇᖅ ᐃᓂᓂᑦ  (ᓲᕐᓗ ᑐᖔᓂᑦ ᐊᑕᐅᓯᖅ ᐃᑲᕐᕋᖅ 
ᐅᓪᓗᕐᒥᑦ, ᑕᒪᓐᓇᓗ ᐊᒃᐸᓯᖕᓂᖅᓴᐅᓪᓗᓂ ᓇᓚᐅᑦᑖᖅᑕᐅᔪᓂᑦ ᐱᔭᐅᓯᒪᔪᑦ 
ᐊᑐᖅᑕᐅᓪᓗᑎᒃ ᓂᐱᖃᖅᑎᑦᑎᓂᕐᒧᑦ ᐋᖅᑭᙳᐊᖅᑕᐅᓯᒪᔪᓂᑦ. 

2021-ᒥᑦ, ᐹᕙᓐᓛᓐᑯᑦ 
ᐊᑐᓕᖅᑎᑦᑎᓯᒪᔪᑦ ᐅᑯᓂᖓ ᑕᕆᐅᑉ 
ᐊᕙᑎᖓᓂᒃ ᖃᐅᔨᓴᐃᓐᓇᕐᓂᕐᒧᑦ 
ᐱᓕᕆᐊᒃᓴᓄᑦ:

• ᓇᑦᑎᕐᓂᒃ ᖃᖓᑕᓲᒃᑯᑦ 
  ᖃᐅᔨᓴᕐᓂᕐᒧᑦ ᐱᓕᕆᐊᖅ
• ᑕᕆᐅᒥᑦ ᐳᐃᔨᓂᒃ 
  ᖃᖓᑕᓲᒃᑯᑦ 
  ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖅ
• ᐃᓗᕕᓕᖕᒥᑦ ᓯᒡᔭᖓᓂᑦ 
  ᖃᐅᔨᐃᓴᓐᓇᕐᓂᕐᒧᑦ ᐱᓕᕆᐊᖅ
• ᐃᒪᐅᑉ ᐃᓗᐊᓂᑦ 
  ᓂᐱᖃᐃᓐᓇᖅᑐᓂᒃ 
  ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖅ
• ᑕᕆᐅᑉ ᐊᕙᑎᖓᓄᑦ 
  ᐊᒃᑐᐃᓂᕐᓄᑦ ᖃᐅᔨᓴᐃᓐᓇᕐᓂᕐᒧᑦ 
  ᐱᓕᕆᐊᖅ (MEEMP) ᐊᒻᒪᓗ 
  ᑕᒫᓂᕐᒥᐅᑕᐅᙱᑦᑐᑦ ᐆᒪᔪᕋᓛᑦ 
  / ᐃᒫᓂᑦ ᑎᑭᑉᐸᒃᑐᑦ (NIS/AIS) 
  ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖅ
• ᓂᐅᕋᐃᕝᕕᖕᒥᑦ 
  ᓇᔪᒐᕆᔭᐅᕙᒃᑐᓂᒃ ᑭᖑᕝᕖᓂᖅ 
  ᐱᓕᕆᐊᖅ

ᑕᕆᐅᕐᒥᐅᑕᓕᕆᔩᑦ 2021
ᐱᓕᕆᐋᖑᔪᑦ ᑕᑯᔭᐅᓗᑎᒃ ᐱᓕᕆᐋᒧᑦ 

ᐱᔪᓐᓇᐅᑎᒦᑦᑐᖅ 005 
ᐊᑐᓕᖅᑎᑕᐅᔭᕆᐊᖃᕐᓂᖏᓐᓂ 
ᒪᓕᒃᑕᐅᔭᕆᐋᖃᕐᓂᖏᓐᓂᒡᓗ

ᒪᓕᒃᑕᐅᖏᑦᑐᑦ

ᐊᑑᑎᖃᖏᑦᑐᑦ

ᒪᓕᒃᑕᐅᔪᑦ

ᐱᓕᕆᐋᖑᔪᑦ ᓱᓕ



2021 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

2021-ᒥᑦ, ᐹᕙᓐᓛᓐᑯᑦ ᐱᓕᕆᐊᖃᐃᓐᓇᖅᑐᑦ ᑕᕆᐅᑉ ᐊᕙᑎᖓᓄᑦ 
ᐊᒃᑐᐃᓂᕐᓄᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᓂᒃ (MEEMP) ᐊᒻᒪᓗ 
ᑕᒫᓂᕐᒥᐅᑕᐅᙱᑦᑐᑦ ᐆᒪᔪᕋᓛᑦ / ᐃᒫᓂᑦ ᑎᑭᑉᐸᒃᑐᑦ (NIS/AIS) 
ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᓂᑦ ᕿᙳᐊᓂᑦ ᑐᓚᒃᑕᕐᕕᖕᒥᑦ. ᑖᓇ 
ᐱᖃᓯᐅᔾᔨᔪᖅ ᖃᐅᔨᓴᐃᓐᓇᕈᑎᓂᒃ ᐃᒪᐅᑉ ᐱᐅᓂᖓᓄᑦ, ᐃᖅᑲᖓᓂᑦ 
ᑭᕕᓯᒪᔪᑦ ᐱᐅᓂᖏᓐᓄᑦ, ᓇᔪᒐᐃᑦ ᐊᑐᐃᓐᓇᐅᓂᖏᑦ, 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᔾᔨᒌᙱᕈᓘᔭᖅᑐᑦ ᐆᒪᔪᑦ, ᐃᖃᓗᐃᑦ 
ᐊᔾᔨᒌᖏᕈᓘᔭᖅᑐᑦ, ᐱᑕᖃᕐᓂᖏᑦ ᐊᒻᒪᓗ ᖃᓄᐃᙱᑦᑎᐊᕐᓂᖏᑦ, ᐊᒻᒪᓗ 
ᐱᑕᖃᕐᓂᖏᑦ ᑕᒫᓂᕐᒥᐅᑕᐅᙱᑦᑐᑦ  ᐆᒪᔪᕋᓛᑦ. ᒪᓕᒃᑐᑦ ᐊᕌᒎᓚᐅᖅᑐᓂᑦ, 
ᖃᐅᔨᔭᐅᔪᑦ ᐱᓕᕆᐊᒥᑦ ᓇᓗᓇᐃᖅᓯᔪᑦ ᐊᒃᑐᐃᓂᕐᓂᒃ ᐱᓕᕆᐊᒥᑦ ᑕᕆᐅᑉ 
ᐊᕙᑎᖓᓄᑦ ᐃᓗᐊᓃᑦᑐᑦ ᓇᓚᐅᑦᑖᖅᑕᐅᔪᓂᑦ. ᓇᓗᓇᐃᔭᐅᑎᑕᖃᙱᑦᑐᖅ 
ᑕᒪᓐᓇ ᐱᓕᕆᐊᖅ ᐊᒃᑐᐃᓂᕐᓗᒃᓯᒪᓂᖓᓂᒃ ᐃᖃᓗᐃᑦ 
ᖃᓄᐃᙱᑦᑎᐊᕐᓂᖏᓐᓄᑦ ᐅᕝᕙᓘᓐᓖᑦ ᓴᖅᑭᑦᑐᑦ ᐅᔾᔨᐅᑏᑦ ᖃᓂᑦᑐᓂᑦ 
ᐃᖃᓗᖕᓂᒃ ᐅᓪᓗᒥᒧᑦ.  ᑕᕆᐅᖅ ᐊᒻᒪᓗ ᐃᓱᕐᓃᑦ ᐱᐅᓂᖏᑦ ᕿᙳᐊᓂᑦ 
ᓱᓕ ᐊᑦᑎᖕᓂᖅᓴᐅᔪᑦ ᐊᒃᑐᐊᔪᓄᑦ ᑭᒡᓕᓯᓂᐊᕐᓂᕐᒧᑦ ᖃᐅᔨᒪᔾᔪᑕᐅᔪᓄᑦ 
ᐅᕝᕙᓘᓐᓃᑦ ᒪᓕᒃᑐᑦ ᐱᓕᕆᐊᖅᑕᖃᓚᐅᙱᑎᓪᓗᒍ ᐊᐅᓚᓂᕐᒧᑦ 
ᖁᕝᕙᓯᓕᕇᓄᑦ ᑕᒪᒃᑯᓄᖓ ᓴᕕᕋᔭᖕᓄᑦ ᓲᕐᓗ ᓴᕕᒃᓴᖅ. 
2021-ᒥᑦ, ᐹᕙᓪᓛᓐᑯᑦ ᐊᑐᓕᖅᑎᑦᑎᓯᒪᔪᑦ ᐊᕐᕌᒎᖕᓄᑦ ᒪᕐᕉᖕᓄᑦ ᓇᔪᒐᒃᓴᓂᒃ 
ᑭᖑᕝᕖᓂᕐᒧᑦ ᖃᐅᔨᓴᐃᓐᓇᕐᓂᕐᒧᑦ ᐱᑕᖃᕆᐊᓖᑦ ᐊᑐᖅᑕᐅᓪᓗᑎᒃ 
ᐃᖃᓗᓕᕆᓂᕐᒧᑦ ᐱᖁᔭᓄᑦ ᐱᔪᓐᓇᐅᑏᑦ ᑕᒪᑐᒧᖓ ᓂᐅᕋᐃᕝᕕᖕᒥᑦ. ᓄᓇᒥᒃ 
ᖃᐅᔨᓴᕐᓃᑦ ᐱᓕᕆᐊᖑᓚᐅᖅᑐᑦ ᑕᒪᕐᒦᖕᓄᑦ ᓂᐅᕋᐃᕝᕕᖕᒥᑦ ᑭᖑᕝᕖᓂᕐᒧᑦ 
ᓇᔪᒐᐅᔪᓄᓪᓗᑦᑕᐅᖅ ᓈᒻᒪᒃᑐᒥᒃ ᖃᐅᔨᒋᐊᕐᕕᐅᔪᓐᓇᖅᑐᒥᒃ ᐃᓂᒥᒃ 
ᓯᓚᑖᓂᑦ ᐱᓕᕆᕝᕕᐅᑉ ᐊᒃᑐᖅᓯᒪᔭᖏᓐᓄᑦ. ᖃᐅᔨᓴᐃᓐᓇᕈᑎᓂᑦ ᖃᐅᔨᔭᐅᔪᑦ 
ᓇᓗᓇᐃᖅᓯᖕᒪᑕ ᑖᓐᓇ ᓂᐅᕋᐃᕝᕕᖕᒥᑦ ᑭᖑᕝᕖᓂᖅ ᓇᔪᒐᕐᓂᒃ 
ᓴᖅᑭᔮᖅᑎᑦᑎᖅᑰᔨᖕᒪᑦ ᐊᑐᐃᓐᓇᕈᐃᓪᓗᓂ ᓈᒻᒪᒃᑐᒥᒃ ᐊᒻᒪᓗ ᓱᕐᕋᔪᐃᑦᑐᓂᒃ 
ᐱᕈᕐᕕᐅᔪᓐᓇᖅᑐᓂᒃ ᐊᒻᒪᓗ ᐱᕈᖅᐸᓪᓕᐊᖁᓪᓗᒋᑦ ᑕᕆᐅᒥᑦ ᑯᒪᕈᐃᑦ, 
ᓴᖅᑭᔮᖅᑎᑕᐅᔪᑦ ᐱᑕᖃᕐᓂᖓᓄᑦ ᐃᒪᕐᒥᐅᑕᑦ ᐱᕈᖅᑐᑯᑖᓂᒃ, 
ᕿᒥᕐᓗᖃᖏᑦᑐᓂᒃ ᐊᒻᒪᓗ ᐃᖃᓗᖕᓂᒃ. ᑭᓯᐊᓂᓕ, ᐱᑕᖃᖅᑐᑦ ᐅᓄᙱᑦᑐᒥᒃ 
ᒥᑭᒃᑐᒥᒃ ᐊᒻᒪᓗ ᓄᓇᐅᑉ ᐃᓂᖓᓂᒃ ᓯᖃᓪᓕᓯᒪᔪᖅ ᐅᔭᖅᑭᖅᓱᖅᑕᐅᓯᒪᔪᑦ 
ᑐᙵᕕᖓ ᓴᖅᑭᓯᒪᓪᓗᓂ; ᑕᒪᒃᑯᐊ ᓴᖅᑭᓯᒪᔪᑦ ᐃᓃᑦ ᐲᔭᓕᕈᓐᓇᕐᒪᑕ. 
ᓱᕐᕋᔪᐃᑦᑐᓄᑦ ᖃᐅᔨᓴᕈᑏᑦ ᐊᕐᕌᒍᖓᓂᒃ ᑕᓪᓕᒪᖓᓂᑦ ᐱᓕᕆᐊᑉ 
ᐊᑐᐃᓐᓇᕈᐃᒃᑲᓐᓂᕐᓂᐊᖅᑐᑦ ᑐᓴᐅᒪᔾᔪᑎᒃᑲᓐᓂᕐᓂᒃ ᐊᒃᑐᖅᑕᐅᔪᓐᓇᖅᑐᓂᒃ 
ᓱᕐᕋᔪᐃᑦᑐᓄᑦ ᑖᒃᑯᓄᖓ ᐃᓂᓄᑦ ᐊᒻᒪᓗ ᐃᒪᐃᙱᒃᑲᓗᐊᕐᒪᖔᑦ ᓄᓇᒥᒃ 
ᐅᑎᖅᑎᑦᑎᓂᕐᒧᑦ ᖃᓄᐃᓕᖓᓂᕆᓚᐅᖅᑕᖓᓄᑦ ᐱᓕᕆᐊᑦ 
ᐃᓱᒪᒋᔭᐅᖃᓯᐅᔾᔭᐅᔭᕆᐊᓖᑦ. 

ᐊᑕᖐᔪᒥᒃ ᕿᒥᕐᕈᓂᖅ ᖃᐅᔨᓴᕈᑎᕕᓂᕐᓄᑦ ᑖᒃᑯᓇᙵᑦ 2021 ᐅᓯᑲᖅᑕᕐᓇᒧᑦ ᐱᐊᓂᙱᑦᑐᑦ ᑖᒃᑯᐊ ᐅᓄᙱᓐᓂᖅᓴᐅᔪᑦ ᑑᒑᓖᑦ 
ᑕᑯᔭᐅᓯᒪᔪᑦ ᑕᓯᐅᔭᕐᒥᑦ 2021-ᖑᑎᓪᓗᒍ ᐱᓕᕆᐊᒧᑦ ᐊᒃᑐᐊᙱᒻᒪᑕ. ᐊᑐᖅᑕᐅᖃᑦᑕᕈᓐᓃᕐᓂᖓ ᓯᑯᐃᓕᓵᖅᑎᓪᓗᒍ ᓯᑯᓂᒃ 
ᐊᔭᐅᖅᑐᐃᓃᑦ 2021-ᒥᑦ ᐅᖓᑎᒃᑲᓐᓂᐊᒍᑦ ᐃᓄᐃᓴᒃᖠᒋᐊᖅᓯᓯᒪᔪᖅ ᑲᑎᑉᐸᓪᓕᐊᔪᓂᒃ ᓇᓗᓇᕐᓂᖓᓄᑦ ᑕᒪᓐᓇ ᐱᓕᕆᐊᒥᑦ 
ᐅᒥᐊᕐᔪᐊᖃᖃᑦᑕᕐᓂᖅ ᐱᔾᔪᑎᓪᓗᐊᑕᐅᓂᖓᓄᑦ ᑕᑯᔭᐅᓯᒪᔪᓂᑦ ᐊᓯᔾᔨᐅᑎᓂᒃ ᑑᒑᓖᑦ ᐱᑕᖃᖃᑦᑕᕐᓂᖏᓐᓄᑦ ᑕᓯᐅᔭᕐᒥᑦ. 
ᕿᒥᕐᕈᔭᐅᓂᖏᑦ ᐊᑐᐃᓐᓇᐅᔪᑦ ᐃᓄᐃᑦ ᖃᐅᔨᒪᓂᖏᑦ ᐊᒻᒪᓗ ᑭᒡᓕᓯᓂᐊᖅᑏᑦ ᖃᐅᔨᓴᐃᓐᓇᕐᓂᕐᒧᑦ ᖃᐅᔨᓴᕈᑎᕕᓃᑦ ᐃᑲᔪᖅᓯᖅᑐᑦ 
ᑖᒃᑯᐊ ᐃᒃᐱᐊᕐᔫᑉ ᐃᒪᖓᓂᑦ ᐊᒻᒪᓗ ᑕᓯᐅᔭᐅᑉ ᐃᒪᖓᓂᑦ ᐱᑕᖃᐅᓲᖅ ᑖᒃᑯᐊᑦᑕᐃᓐᓇᐅᑐᐃᓐᓇᕆᐊᖃᕐᓂᖓᓂᒃ ᐊᒻᒪᓗ 
ᑕᐃᒪᐃᑐᐃᓐᓇᖅᑐᑦ ᐊᓯᔾᔨᕐᓂᖏᓐᓄᑦ ᓂᕐᔪᑏᑦ ᑖᒃᑯᓇᓂ ᒪᕐᕉᖕᓂᒃ ᐃᓱᒪᒋᔭᐅᔫᖕᓂᒃ ᐊᐅᔭᒃᑯᑦ ᐃᓂᒋᖃᑦᑕᖅᑕᖏᓐᓂᒃ. 
ᐃᓚᒋᔭᐅᒃᑲᓐᓂᖅᑐᖅ ᑑᒑᓖᑦ ᐃᖏᕐᕋᕝᕕᒋᒐᔪᒃᑕᖏᓐᓄᑦ ᐊᐅᔭᒃᑯᓪᓗ ᐃᓂᖏᑦ ᐊᒃᑐᖅᑕᐅᓯᒪᔪᑦ ᐊᕙᑎᒧᑦ ᐃᓚᒋᔭᐅᔪᑦ, ᓲᕐᓗ 
ᐊᓯᔾᔨᖅᐸᓪᓕᐊᓂᖏᑦ ᓯᑯᐃᑦ ᖃᓄᐃᓕᖓᓂᖏᑦ ᐊᒻᒪᓗ/ᐅᕝᕙᓘᓐᓃᑦ ᐊᖑᓇᓱᒃᑕᐅᕙᒃᑐᑦ/ᐊᖑᓇᓱᒃᐸᒃᑐᑦ ᖃᓄᐃᓕᖓᓂᖏᑦ. ᑕᒪᓐᓇ 
ᐃᑲᔪᖅᑕᐅᔪᖅ ᐅᓄᓛᖑᔪᑦ ᐊᖑᓂᖅᑕᐅᔪᑦ ᐅᐱᕐᖔᒥᑦ ᒥᑦᑎᒪᑕᓕᐅᑉ ᓯᓈᖓᓂᑦ, ᓇᓗᓇᐃᖅᓯᑐᐃᓐᓇᕆᐊᓕᒃ ᐅᓄᙱᓐᓂᖅᓴᐅᓕᕐᓗᑎᒃ 
ᑑᒑᓖᑦ ᑕᑯᔭᐅᔪᓐᓇᖅᑐᑦ ᓯᓈᓂᑦ ᐅᑕᖅᑭᔪᑦ ᓅᑉᐸᓪᓕᐊᓂᐊᓕᖅᑎᓪᓗᒋᑦ ᑕᓯᐅᔭᕐᒧᑦ ᑕᖅᑭᐅᔪᓂᑦ ᐱᓕᕆᐊᒥᑦ ᐅᓯᑲᖅᑕᕐᓇᑦ 
ᐱᒋᐊᖅᑳᖅᑎᓐᓇᒋᑦ. ᑭᓯᐊᓂᓕ, ᓇᓗᓇᐃᖅᑕᐅᓯᒪᔪᖅ ᑖᒃᑯᐊ ᒥᑦᑎᒪᑕᓕᖕᒥᑦ ᐊᖑᓇᓱᒃᐸᒃᑐᑦ ᐊᑐᖅᑐᐃᓐᓇᐅᓪᓗᑎᒃ ᐊᐅᔭᒃᑯᑦ 
ᑰᑕᒋᖃᑦᑕᖅᑕᖏᓐᓂᒃ ᐅᑭᐊᒃᓵᖑᓕᕋᓗᐊᖅᑎᓪᓗᒍ. 
ᑐᙵᕕᒋᔭᐅᓪᓗᑎᒃ 2021-ᓯᐅᑏᑦ ᖃᐅᔨᓴᐃᓐᓇᕈᑏᑦ ᐊᒻᒪᓗ ᐸᕐᓇᒃᑕᐅᓕᒑᒍᑎᖏᑦ 2022-ᒧᑦ ᐅᒥᐊᕐᔪᐊᖃᕐᓇᐅᓂᐊᖅᑐᒧᑦ, 
ᐹᕙᓐᓛᓐᑯᑦ ᐱᓕᕆᔪᒪᔪᑦ ᓯᑯᓂᒃ ᐊᔭᐅᖅᑐᐃᖃᑦᑕᕐᓗᑎᒃ 2022-ᒥᑦ  ᐊᑕᓪᓗᓂ ᖃᐅᔨᓴᐃᓐᓇᕈᑎᒃᑲᓐᓂᕐᓄᑦ ᐃᒪᐃᑦᑑᓪᓗᑎᒃ 
ᐅᐱᕐᖓᒃᓵᒃᑯᑦ ᑑᒑᓖᑦ ᓂᕕᖓᑖᓕᖅᓱᖅᑕᐅᓗᑎᒃ, ᐃᓚᑰᔾᔪᑏᑦ ᑕᒪᒃᑯᓄᖓ ᑑᒑᓖᑦ ᐃᓕᖅᑯᓯᕆᕙᒃᑕᖏᓐᓄᑦ ᖃᓄᐃᓕᖓᓕᕈᑏᑦ ᓯᑯᓂᒃ 
ᐊᔭᐅᖅᑐᐃᑎᓪᓗᒋᑦ. ᐹᕙᓐᓛᓐᑯᑦ ᐱᓕᕆᓂᐊᖅᑐᑦ ᑐᕌᒐᖃᕐᓗᑎᒃ ᑐᓴᕋᓱᐊᕐᓂᕐᓂᒃ ᑖᒃᑯᓄᖓ ᐱᓪᓗᐊᑕᖅᑐᓄᑦ 2022 ᐅᒥᐊᕐᔪᐊᓄᑦ 
ᐱᓕᕆᐊᖑᔪᓂᑦ ᐊᒻᒪᓗ ᖃᐅᔨᓴᐃᓐᓇᕐᓂᕐᒧᑦ ᐸᕐᓇᐅᑎᓄᑦ, ᓇᐃᓈᖅᓯᒪᓗᑎᒃ ᑐᓂᔭᐅᓂᐊᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ 2022-ᒥᑦ ᑕᕆᐅᒃᑯᑦ ᐅᒥᐊᕐᓇᖃᕐᓇᒧᑦ ᐊᒻᒪᓗ ᐅᒥᐊᕐᔪᐊᓂᒃ ᐊᐅᓚᑦᑎᓂᕐᒧᑦ ᐅᓂᒃᑳᒥᑦ. ᐹᕙᓐᓛᓐᑯᑦ 
ᐃᓚᐅᑎᑦᑎᓂᐊᕐᒥᔪᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᑐᑭᓯᖁᓪᓗᒋᑦ ᑭᓱᑦ, ᐱᑕᖃᕈᓂ, ᓄᓇᓂᑦ ᐊᕕᒃᑐᖅᓯᒪᔪᓂᑦ ᖃᐅᔨᓴᕈᑎᑦ 
ᐸᕐᓇᒃᑕᐅᔪᓐᓇᕐᒪᖔᑕ ᖃᓂᑦᑐᒃᑯᑦ ᓯᕗᓂᒃᓴᒥᑦ ᐊᑐᐃᓐᓇᕈᐃᒃᑲᓐᓂᐅᔭᕈᓐᓇᖅᑐᑦ ᑐᑭᓯᔭᐅᓇᓱᐊᖅᑎᓪᓗᒋᑦ ᑑᒑᓖᑦ 
ᐊᖅᑯᑎᒋᕙᒃᑕᖏᓐᓄᑦ ᐃᓕᖅᑯᓯᐅᕙᒃᑐᑦ, ᐊᕙᑎᐅᑉ ᖃᓄᐃᓕᖓᓂᖓ ᐊᒃᑐᐃᖕᒪᖔᑦ ᓄᓇᐃᑦ ᐊᕕᒃᑐᖅᓯᒪᔪᑦ ᑑᒑᓕᖕᓂᒃ 
ᐱᑕᖃᕐᕕᐅᔪᓂᑦ ᓇᓃᓐᓂᕆᔭᐅᕙᒃᑐᓂᒃ, ᐊᒻᒪᓗ/ᐅᕝᕙᓘᓐᓃᑦ ᖃᐅᔨᓴᒃᑲᓐᓂᕐᓗᒋᑦ ᓇᓕᐊᖕᓃᓐᓂᖏᑦ ᑕᓯᐅᔭᕐᔪᐊᑉ ᐊᒻᒪᓗ ᐃᒃᐱᐊᕐᔫᑉ 
ᐃᒪᖓᑕ ᑑᒑᓕᖏᑦ ᐊᔾᔨᐅᙱᑦᑑᒍᑎᒃ. ᓱᖅᑯᐃᓇᑦᑎᐊᖁᓪᓗᒍ, ᑕᐃᒪᐃᑦᑐᑦ ᓄᓇᓄᑦ ᐊᕕᒃᑐᖅᓯᒪᔪᓄᑦ ᖃᐅᔨᓴᕐᓃᑦ ᐃᑲᔫᑎᖃᕋᔭᖅᑐᑦ 
ᐹᕙᓐᓛᓐᑯᑦ ᐊᒃᑐᐃᓂᕐᓄᑦ ᖃᐅᔨᓴᐃᓐᓇᕈᑎᖏᓐᓄᑦ.  

ᐃᒫᓂᑦ ᓂᐱᓂᒃ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖅ

ᑕᕆᐅᒥᑦ ᐊᒃᑐᐃᓂᕐᓄᑦ ᖃᐅᔨᓴᐃᓐᓇᕈᑏᑦ



2021 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᐃᒪᑦᑎᐊᕙᖕᓂᒃ 
ᖃᐃᔨᓴᐃᓐᓇᕐᓂᕐᒧᑦ 

ᐱᓕᕆᐊᒃᓴᖅ

ᖃᐃᔨᓴᐃᓐᓇᕐᓂᕐᒧᑦ ᐱᓕᕆᐊᖑᓯᒪᔪᑦ ᐊᒃᑐᐊᔪᑦ 
ᐃᒪᑦᑎᐊᕙᐅᑉ ᐊᕙᑎᖓᓄᑦ 2021-ᒥᑦ 
ᐱᖃᓯᐅᑎᓪᓗᒋᑦ ᐅᑯᐊ:

•  ᐃᒪᕐᒧᑦ ᐊᒃᑐᐃᓂᕐᓄᑦ 
  ᖃᐃᔨᓴᐃᓐᓇᕐᓂᕐᒧᑦ ᐱᓕᕆᐊᑦ
o  ᐸᒡᕕᓴᒃᑕᐅᓯᒪᙱᑦᑐᑦ ᐃᒥᓗᒃᑖᑦ 
   ᐊᕙᑎᒥᑦ ᖃᐅᔨᐃᓴᓐᓇᕐᓂᕐᒧᑦ ᐱᓕᕆᐊᑦ
o  ᑕᓯᐅᑉ ᐃᖅᑲᖓᓂᒃ 
   ᖃᐃᔨᓴᐃᓐᓇᕐᓂᕐᒧᑦ ᐱᓕᕆᐊᑦ
o  ᐃᒪᓕᕆᓂᕐᒧᑦ ᖃᐅᔨᓴᓐᓇᕈᑏᑦ 
   ᐱᓕᕆᐊᑦ
o  ᐊᕙᑎᒥᒃ ᐊᒃᑐᐃᓂᕐᒧᑦ 
   ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᑦ

•  ᕿᙳᐊᓂᑦ ᐃᒪᑦᑎᐊᕙᐅᑉ 
   ᖃᓄᐃᙱᓐᓂᖓᓄᑦ ᖃᐅᔨᓴᕈᑏᑦ 
   (ᐱᐊᓂᒃᑕᐅᓯᒪᔪᑦ ᐱᓕᕆᖃᑎᖃᖅᖢᑎᒃ 
   ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ)
•  ᐊᖅᑯᑎᑯᑖᑉ ᖃᓂᒋᔭᖏᓐᓂᑦ ᐃᖃᓗᐃᑦ 
   ᓇᔪᒐᖏᓐᓄᑦ ᖃᐅᔨᓴᐃᓐᓇᕈᑎ
•  ᓇᐅᑦᑎᖅᓱᐃᓐᓇᕐᓂᕐᒧᑦ 
   ᐱᓕᕆᖃᑎᒌᖕᓂᕐᒧᑦ ᐱᓕᕆᐊᑦ
•  ᐊᖅᑯᑎᑯᑖᒥᒃ ᖃᐅᔨᐃᓐᓇᕐᓂᕐᒧᑦ 
   ᐱᓕᕆᐊᑦ
•  ᓄᓇᐅᑉ ᐃᑭᐊᖓᓃᑦᑐᓂᒃ ᐃᒪᕐᓂᒃ 
   ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᑦ

ᑖᒃᑯᐊ ᐃᒪᕐᒧᑦ ᐊᒃᑐᐃᓂᕐᓄᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᑦ ᑐᕌᒐᖃᖅᑐᑦ 
ᑕᒪᒃᑯᓄᖓ ᐊᒃᑐᐃᓂᓪᓗᐊᑕᕐᓄᑦ ᐃᒪᑦᑎᐊᕙᐃᑦ ᐊᕙᑎᖏᓐᓄᑦ ᐱᒻᒪᕆᐅᒋᔭᐅᔪᓂᒃ 
ᐆᒪᔪᑦ ᓇᔪᒐᖃᖃᑎᒌᖕᓂᖏᑦ ᐃᓗᓕᖏᓐᓂᒃ (VECs). ᑖᒃᑯᐊ ᐃᒪᑦᑎᐊᕙᖕᒥᑦ 
ᐱᒻᒪᕆᐅᒋᔭᐅᔪᓂᒃ ᐆᒪᔪᑦ ᓇᔪᒐᖃᖃᑎᒌᖕᓂᖏᑦ ᐃᓗᓕᖏᑦ (VECs) ᐱᖃᓯᐅᔾᔨᔪᑦ 
ᐃᒪᖅᑯᖅᑐᓂᖏᓐᓂᒃ ᐱᐅᓂᖏᓐᓂᒡᓗ, ᐃᖅᑲᖓᓃᑦᑐᑦ ᐱᐅᓂᖏᑦ, ᐊᒻᒪᓗ 
ᐃᒪᑦᑎᐊᕙᖕᒥᑦ ᐆᒪᓂᖃᖅᑐᓂᒃ ᐊᒻᒪᓗ ᐃᖃᓗᐃᓪᓗ ᓇᔪᒐᖏᑦ. ᑖᒃᑯᐊ 
ᖃᐅᔨᔭᐅᔪᑦ 2021-ᒥᑦ ᐸᒡᕕᓴᒃᑕᐅᓯᒪᙱᑦᑐᑦ ᐃᒥᓗᒃᑖᑦ ᐊᕙᑎᒥᒃ 
ᖃᐃᔨᓴᐃᓐᓇᕐᓂᕐᒧᑦ ᐱᓕᕆᐊᖅ, ᖃᐅᔨᓴᖃᑦᑕᖅᑐᑦ ᐅᔭᕋᖕᓂᐊᕕᖕᒥᑦ ᑕᓯᕐᓂᒃ 
ᐊᒻᒪᓗ ᑰᒐᓛᖕᓂᒃ, ᓇᓗᓇᐃᖅᓯᔪᑦ ᑖᒃᑯᐊ ᓄᓇᒥᒃ ᐊᖏᔪᒥᒃ, ᐊᒃᑐᐃᓂᕐᓗᖕᓂᕐᓂᒃ, 
ᐅᔭᕋᖕᓂᐊᕐᕕᖕᒧᑦ ᐊᒃᑐᐊᔪᑦ ᑕᒪᒃᑯᓄᖓ ᐆᒪᕝᕕᐅᔪᑦ ᐊᒻᒪᓗ ᐃᖃᓗᐃᑦ 
ᓇᔪᒐᖏᓐᓂᒃ ᓇᓗᓇᐃᖅᑕᐅᓚᐅᖅᑐᑦ ᓯᐊᒻᒪᒡᕕᐅᕙᓪᓕᐊᔪᑦ ᑕᓰᑦ 
ᑐᙵᕕᖃᖅᖢᑎᒃ ᖃᓄᐃᓐᓂᖅᓴᐅᖕᒪᖔᑦ ᐊᒃᑐᐊᔪᓄᑦ ᓇᓗᓇᐃᖅᑕᐅᓯᒪᔪᓄᑦ 
ᐊᒻᒪᓗ/ᐅᕝᕙᓘᓐᓃᑦ ᐱᒋᐊᕈᑕᐅᔪᑦ ᖃᐅᔨᓴᕈᑏᑦ ᖃᓄᐃᓕᖓᓂᖏᓐᓄᑦ. ᑕᓯᐅᑉ 
ᐃᖅᑲᖓᓂᑦ ᖃᐃᔨᓴᐃᓐᓇᕐᓃᑦ ᐅᔭᕋᖕᓂᐊᕐᕕᖕᒥᑦ ᓇᓗᓇᐃᖅᓯᔪᑦ ᑖᒃᑯᐊ ᑕᓯᐅᑉ 
ᐃᖅᑲᖓᓃᑦᑐᑦ ᐱᑕᖃᕐᕕᐅᕙᓪᓕᐊᓂᖏᑦ ᒪᓕᑐᐃᓐᓇᖅᑐᑦ ᐱᒋᐊᕈᑕᐅᔪᓂᑦ 
ᖃᐅᔨᓴᕈᑎᓂᒃ ᑭᓯᐊᓂ ᐃᒃᑲᓐᓂᖅᓴᓂᑦ ᖃᐅᔨᓴᕐᕕᖕᓂᑦ, ᑲᑎᑉᐸᓕᐊᓂᖏᓐᓄᑦ 
ᓇᐃᓴᐅᑏᑦ ᑖᒃᑯᓇᓂ ᐃᓂᓂᑦ ᓱᓕ ᐊᒃᐸᓯᖕᓂᖅᓴᐅᔪᑦ ᑐᒃᓯᕋᖅᑕᐅᓯᒪᔪᓄᑦ 
ᑭᐅᔾᔪᑕᐅᔪᑦ ᖃᓄᐃᓕᔪᖃᖅᑳᖅᑎᓐᓇᒍ ᑭᒡᓕᐅᔪᓂᒃ 0.15 ᒥᓚᒦᑕᓂᒃ. 

ᐃᖃᓗᐃᑦ ᓇᔪᒐᖏᓐᓂᒃ ᖃᐅᔨᓴᐃᓐᓇᕐᓂᕐᒧᑦ ᐊᒃᑐᐊᔪᑦ ᐊᖅᑯᑎᑯᑖᖕᒧᑦ 
ᐃᖅᑲᓗᓕᕆᓂᕐᒧᑦ ᐱᖁᔭᒧᑦ ᐱᔪᓐᓇᐅᑎᒥᑦ ᓇᓗᓇᐃᖅᓯᓯᒪᔪᑦ ᑖᒃᑯᐊ ᐃᖃᓗᐃᑦ 
ᐊᑐᖃᑦᑕᕐᓂᖏᓐᓂᒃ ᐃᖃᓗᖕᓄᑦ ᐃᑳᕐᕕᖕᓂᒃ ᑕᐃᑲᓂ DB-30-ᒥᑦ 
ᐊᑑᑎᖃᑦᑎᐊᖏᓐᓇᕐᒪᑦ. 2021-ᒥᑦ, ᐱᑕᖃᓚᐅᙱᑦᑐᖅ ᑰᓛᓂᑦ ᓴᓇᔭᐅᔪᓂᒃ 
ᐃᑳᕐᕕᕐᕕᖕᓂᒃ ᓇᓗᓇᐃᖅᑕᐅᓯᒪᔪᓂᒃ ᓱᕋᐃᔪᓂᒃ ᐋᖅᑭᒃᓯᕆᓂᕐᓂᒃ, ᐸᒡᕕᓵᕆᔪᓂᒃ 
ᐅᕝᕙᓘᓐᓃᑦ ᓱᕋᑦᑎᕆᔪᓂᒃ (ᐃᖃᓗᐃᑦ ᓇᔪᒐᖏᓐᓂᒃ) (HADD), 
ᑮᓇᐅᔭᖅᑖᖅᑎᑦᑎᖃᑦᑕᕐᓂᖅ ᐊᒻᒪᓗ ᑎᑎᖅᑲᑦ ᐅᖃᐅᔾᔨᒋᐊᕆᓂᕐᒧᑦ (LOA) 
ᐃᑳᕐᕕᖕᓄᑦ. 2021-ᒥᑦ ᖃᐅᔨᓴᕐᓃᑦ ᓇᓗᓇᐃᖅᓯᓚᐅᖅᑐᑦ 
ᓴᖅᑮᓐᓇᖃᑦᑕᕐᓂᖏᓐᓂᒃ ᓄᖅᑲᖓᕝᕕᐅᖃᑦᑕᖅᑐᑦ ᐊᒻᒪᓗ 
ᐃᖅᑲᖓᓄᐊᖅᐸᓪᓕᐊᖃᑦᑕᖅᑐᓄᑦ ᐱᓇᐃᓗᑕᑦ ᐃᓚᖏᓐᓂᒃ ᐃᑳᕐᕕᖕᓂᒃ. 
ᓈᒻᒪᓈᖅᓯᒪᔪᑦ ᐋᖅᑭᒍᑏᑦ ᓇᓗᓇᐃᖅᑕᐅᕙᓪᓕᐊᔪᑦ ᕿᓚᒻᒥᐅᔪᒧᑦ ᐊᒻᒪᓗ 
ᐊᑯᓂᐅᔪᒧᑦ ᐸᕐᓇᐅᑕᐅᓪᓗᑎᒃ,  ᐅᖃᐅᓯᐅᓂᐊᖅᑐᑦ ᐃᒪᕐᒥᐅᑕᓕᕆᔨᒃᑯᓐᓄᑦ 
ᐊᒻᒪᓗ ᐊᑐᓕᖅᑎᑕᐅᓗᑎᒃ ᑲᒪᒋᔭᐅᖁᓪᓗᒍ ᑕᒪᓐᓇ ᐱᓇᐃᓗᑕᖅ. ᐊᒃᑐᐊᔫᒃ 
ᐱᔪᓐᓇᐅᑏᑦ ᐱᔭᐅᓂᐊᖅᑐᑦ ᐱᓕᕆᓯᒋᐊᖏᓐᓂᖏᓐᓂᒃ ᐋᖅᑭᒋᐊᕈᑎᓄᑦ 
ᐱᓕᕆᐊᒃᓴᓂᒃ 2022-ᒥᑦ. 

ᖃᐅᔨᔭᐅᔪᑦ 2021-ᒥᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᖃᑎᒌᑦ ᐱᓕᕆᐊᒥᑦ, 
ᖃᐅᔨᓴᐃᓐᓇᖃᑦᑕᖅᑐᑦ ᓴᓗᒻᒪᖅᓴᖅᓯᒪᔪᓗᒃᑖᓂᒃ ᐃᒥᕐᓂᒃ ᑯᕕᓯᓂᕐᒧᑦ ᐊᒻᒪᓗ 
ᑰᖃᑦᑕᖅᑐᑦ ᐱᓕᕆᐊᑉ ᐃᓂᖏᓐᓂᑦ ᓇᓗᓇᐃᖅᓯᔪᑦ ᐅᖓᑕᐅᔾᔨᓯᒪᓂᖏᓐᓂᒃ 
ᐊᒃᑐᐊᔪᓂᒃ ᑯᕕᓯᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ 2021-ᒥᑦ ᐱᖃᓯᐅᔾᔨᓯᒪᔪᑦ ᓄᓇᐅᑉ 
ᖄᖓᓃᑦᑐᑐᐊᓂᒃ ᐃᒥᕐᓂᒃ ᑰᒃᐸᓪᓕᐊᔪᓂᒃ ᐊᒻᒪᓗ ᓴᓗᒻᒪᖅᓴᖅᓯᒪᔪᓂᒃ ᐃᒥᕐᓂᒃ 
ᖁᕝᕙᓯᖕᓂᖅᓴᐅᒃᐸᑕ ᑲᑎᓗᒃᑖᖅᖢᒋᑦ ᖃᖓᑦᑕᖃᑦᑕᖅᑐᑦ ᑕᖏᓖᑦ 
ᖁᕝᕙᓯᓕᕇᖏᓐᓂᒃ. ᐊᑐᓂ, ᓈᒻᒪᓛᖑᔪᑦ ᐊᐅᓚᑦᑎᔾᔪᑏᑦ ᐊᑐᓕᖅᑎᑕᐅᓯᒪᔪᑦ  
ᑲᑎᓗᒃᑖᖅᖢᒋᑦ ᖃᖓᑦᑕᖃᑦᑕᖅᑐᑦ ᑕᖏᓖᑦ (TSS) ᖁᕝᕙᓯᓕᕇᖏᑦ ᑐᖔᓃᑦᑐᑦ 
ᐊᒃᑐᐊᔫᒃ ᑯᕕᓯᖃᑦᑕᕐᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ. ᐹᕙᓐᓛᓐᑯᑦ 
ᖃᐅᔨᓴᐃᓐᓇᖃᑦᑕᖅᑐᑦ ᐊᑐᓕᖅᑎᕆᕙᒃᖢᑎᒡᓗ ᓈᒻᒪᓛᖑᔪᓂᒃ ᐋᖅᑭᒋᐊᖅᓯᓂᕐᒧᑦ 
ᐊᒻᒪᓗ ᐊᒃᑐᐃᓗᐊᔾᔭᐃᒃᑯᑎᓂᒃ ᑲᒪᓇᓱᐊᖅᑎᓪᓗᒋᑦ 
ᐃᖅᑲᖓᓄᐊᖅᐸᓪᓕᐊᖏᓐᓇᖃᑦᑕᖅᑐᓄᑦ ᐃᓱᒫᓘᑕᐅᔪᓂᒃ ᐱᓕᕆᐊᒥᑦ. 
ᐃᓚᒋᔭᐅᓪᓗᓂ ᐊᑯᓂᐅᔪᒃᑯᑦ ᐃᒥᕐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ ᐹᕙᓐᓛᓐᑯᑦ 
ᓴᓇᓯᒪᓕᕐᒥᔪᑦ ᑭᓛᒥᑕ 105 ᑰᖕᒥᑦ ᓯᒥᖕᒥᒃ ᐊᐅᓚᑦᑎᔪᓐᓇᖁᓪᓗᒋᑦ 
ᐃᖅᑲᖓᓅᖅᐸᓪᓕᐊᔪᓂᒃ ᑯᕕᕝᕕᐅᕙᓪᓕᐊᔪᓂᒃ ᐊᕙᑎᓄᑦ. 

ᐃᒪᕐᒥᐅᑕᓕᕆᔩᑦ 2021 
ᐱᓕᕆᐋᖑᔪᑦ ᑕᑯᔭᐅᓗᑎᒃ ᐱᓕᕆᐋᒧᑦ 

ᐱᔪᓐᓇᐅᑎᒦᑦᑐᖅ 005 
ᐊᑐᓕᖅᑎᑕᐅᔭᕆᐊᖃᕐᓂᖏᓐᓂ 
ᒪᓕᒃᑕᐅᔭᕆᐋᖃᕐᓂᖏᓐᓂᒡᓗ

ᒪᓕᒃᑕᐅᖏᑦᑐᑦ

ᐊᑑᑎᖃᖏᑦᑐᑦ

ᒪᓕᒃᑕᐅᔪᑦ

ᐱᓕᕆᐋᖑᔪᑦ ᓱᓕ



2021 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᑕᓯᕐᓄᑦ ᖃᐅᔨᒪᔨᑕ ᐱᓕᕆᐊᓖᑦ ᐅᑭᐅᖅᑕᖅᑐᒥᑦ ᐊᕙᑎᖓᓂᒃ ᐊᑐᖅᑕᐅᓕᓚᐅᖅᑐᑦ  2021−ᒥᑦ ᐱᓕᕆᐊᖑᖁᓪᓗᒋᑦ ᒫᓐᓇ 
ᑕᓯᕐᓄᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᒃᓴᓄᑦ ᐅᔭᕋᖕᓂᐊᕕᐅᑉ ᐊᒃᑕᕐᑯᖓᓂᑦ ᐊᒻᒪᓗ ᖁᐊᖅᓵᕋᖅᑐᑦ ᐊᒃᑕᑯᐃᑦ ᓴᐅᔭᐅᓯᒪᔪᓄᑦ. 
ᖃᐅᔨᓴᕈᑎᒃᑲᓐᓃᑦ ᑲᑎᑕᐅᕙᓪᓕᐊᔪᑦ, ᐹᕙᓐᓛᓐᑯᑦ ᖃᓄᐃᓕᖓᓂᒃᑲᓐᓂᖏᓐᓂᒃ ᑕᐃᒪᐃᑐᐃᓐᓇᖅᐸᒃᑐᑦ ᑕᓰᑦ ᐃᓱᖃᕐᓂᖏᓐᓄᑦ 
ᐱᓕᕆᕝᕕᖕᒥᑦ ᐊᒻᒪᓗ ᓇᓗᓇᐃᔭᒃᑲᓐᓂᐅᔭᕐᓗᒋᑦ ᖃᓄᐃᓕᖓᓂᑐᐅᕙᒃᑐᑐᐃᓐᓇᐃᑦ, ᐱᖃᓯᐅᑎᓗᒋᑦ ᐊᒃᑐᐃᓂᐅᑐᐃᓐᓇᕆᐊᓖᑦ 
ᐱᓕᕆᐊᒥᑦ ᐱᓕᕆᓂᕐᓂᒃ ᐅᕝᕙᓘᓐᓃᑦ ᐱᖁᑎᕐᔪᐊᖏᓐᓂᑦ. 
2021-ᒥᑦ ᕿᙳᐊᓂᑦ ᐃᒪᑦᑎᐊᕙᖕᓂᑦ ᐃᖃᓗᐃᑦ ᖃᓄᐃᙱᑦᑎᐊᕐᓂᖏᓐᓄᑦ ᖃᐃᔨᓴᕈᑏᑦ ᐱᓕᕆᐊᒃᓴᖅ ᐱᒋᐊᖅᑕᐅᓚᐅᖅᑐᑦ 
ᐅᖃᖃᑎᖃᓚᐅᖅᑎᓪᓗᒋᑦ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᐊᒃᑐᐃᓂᐅᑐᐃᓐᓇᕆᐊᓖᑦ ᒥᒃᓵᓄᑦ ᑕᐃᑲᓂ ᕿᙳᐊᓂᑦ 
ᐃᒡᓗᕐᔪᐊᓂᑦ ᐊᐅᓚᓂᐅᔪᓂᑦ ᑕᒪᒃᑯᓄᖓ ᒪᔪᖃᑦᑕᖅᑐᓄᑦ ᑎᓱᖃᑦᑕᖅᑐᓄᑦ ᑕᕆᐅᕐᒥᐅᑕᓄᑦ ᐃᖃᓗᖏᓄᑦ ᐊᒻᒪᓗ 
ᐱᓕᕆᔭᕆᐊᖃᖅᑕᑎᒃ ᐊᑐᕐᓗᒋᑦ ᑕᐃᑲᓂ ᑕᐃᒎᓯᕐᓂᑦ ᐊᒻᒪᓗ ᒪᓕᒃᑕᐅᔭᕆᐊᓕᖕᓂᒃ ᓈᓴᐅᑖ 48a. ᓴᓇᓯᒪᓂᖓ ᖃᐅᔨᓴᕐᕈᑎᐅᑉ 
ᐋᖅᑭᒃᓱᖅᑕᐅᓚᐅᖅᑐᑦ ᑐᓴᕋᓱᐊᓚᐅᖅᑎᓪᓗᒋᑦ ᐊᒻᒪᓗ ᑐᑭᒧᐊᒃᑎᑕᐅᓚᐅᖅᑎᓪᓗᒋᑦ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ 
ᑕᒪᒃᑯᓄᖓ ᖃᐅᔨᓴᒐᒃᓴᓕᐅᕐᕕᐅᔪᓐᓇᖅᑐᓄᑦ ᐃᓂᓄᑦ, ᖃᖓᒃᑰᔭᕆᐊᖃᕐᒪᖔᑦ, ᐊᒻᒪᓗ ᐱᓕᕆᔾᔪᓰᑦ ᖃᐅᔨᓴᕐᓂᕐᒧᑦ. ᑖᓐᓇ 2021 
ᐱᓕᕆᐊᖑᔪᖅ ᐃᖃᓗᐃᑦ ᖃᓄᐃᙱᑦᑎᐊᕐᓂᖏᓐᓄᑦ ᖃᐅᔨᓴᕈᑎ ᐱᓕᕆᐊᖅ ᐊᐅᓚᓚᐅᖅᑐᖅ ᐋᒡᒋᓯ 12-ᒥᑦ 19−ᒧᑦ ᐃᓚᖃᖅᖢᑎᒃ 
ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᖔᖅᑐᒥᒃ ᑕᐃᑲᓂ ᑐᒑᓂ ᐊᒻᒪᓗ ᖁᕐᓗᖅᑐᖅ ᑰᖏᓐᓂᑦ. ᑲᔪᓯᑎᑕᐅᓂᖓ ᑕᒪᑐᒪ ᐱᓕᕆᐊᑉ 
ᐸᕐᓇᒃᑕᐅᓯᒪᔪᖅ ᐋᒡᒋᓯ 2022-ᒥᑦ ᑐᕌᒐᖃᕐᓗᑎᒃ ᐃᖃᓗᐃᑦ ᑰᖏᓐᓂᑦ ᐱᓕᕆᖃᑎᒌᑦ ᐅᐸᒃᓯᔪᓐᓇᓚᐅᙱᓐᓂᖏᓐᓄᑦ ᑕᐅᕗᖓ ᓯᓚ 
ᐱᔾᔪᑕᐅᓪᓗᓂ 2021-ᒥᑦ. 

ᐃᖃᓗᐃᑦ ᖃᐅᔨᓴᐃᓐᓇᖅᑕᐅᓂᖏᑦ ᐊᖅᑯᑎᑯᑖᒥᑦ ᐃᑳᕐᕕᖕᓂᑦ BG-01 ᐅᔭᕋᖕᓂᐊᕐᕕᖕᒥᑦ ᐃᒥᓕᕆᓂᕐᒧᑦ ᐱᓕᕆᐊᑦ

ᐅᔭᕋᖕᓂᐊᕐᕕᖕᒥᑦ AEMP ᐅᑭᐅᒃᑯᑦ ᑕᓯᕐᓂᒃ ᖃᐅᔨᓴᒐᒃᓴᓕᐅᖃᑦᑕᕐᓂᖅ ᐊᑐᖅᑕᐅᒐᔪᒃᑐᑦ ᐊᖅᑯᑎᑯᑖᑉ ᖃᓂᒋᔭᖏᓐᓂᑦ ᑕᓰᑦ ᐱᐅᓂᖏᓐᓄᑦ 
ᖃᐅᔨᓴᐃᓐᓇᕈᑏᑦ



2021 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᓄᓇᒥᒃ 
ᖃᐃᔨᓴᐃᓐᓇᕐᓂᕐᒧᑦ 
ᐱᓕᕆᐊᑦ

2021-ᒥᒃ, ᐅᑯᐊ ᖃᐅᔨᓴᕈᑎᕕᓃᑦ 
ᑲᑎᖅᓱᖅᑕᐅᔪᑦ ᐊᒻᒪᓗ ᖃᐅᔨᓴᐃᓐᓇᖅᑕᐅᔪᑦ 
ᐱᓕᕆᐊᖑᓚᐅᖅᑐᑦ ᐊᒃᑐᐊᔪᑦ ᓄᓇᐅᑉ 
ᐊᕙᑎᖓᓄᑦ ᖃᐅᔨᓴᐃᓐᓇᕐᓂᕐᒧᑦ 
ᐱᓕᕆᐊᒃᓴᖅ:

•  ᐱᕈᖅᑐᓂᒃ ᖃᐅᔨᓴᐃᓐᓇᕐᓂᖅ;

•  ᓇᓯᑦᑕᖅᑐᕐᕖᑦ ᑐᒃᑐᓂᒃ 
  ᖃᐅᔨᓴᕈᑎᓄᑦ;

•  ᐊᐅᓚᑕᐅᔪᓐᓇᖅᑐᑦ ᐊᔾᔨᓕᐅᕈᑏᑦ 
  ᐆᒪᔪᓂᒃ ᖃᐅᔨᓴᐃᓐᓇᕐᓂᕐᒧᑦ 
  ᐱᓕᕆᐊᑦ;

•  ᐊᐳᑦ ᖃᓄᐃᓕᖓᓕᕐᒪᖔᑦ 
  ᖃᐅᔨᓴᕈᑏᑦ;

•  ᐊᐳᑎ ᐳᖅᑐᓯᕙᖕᓂᖓᓄᑦ 
  ᖃᐅᔨᓴᐃᓐᓇᕈᑏᑦ;

•  ᖁᓕᒥᒎᒃᑯᑦ ᖃᖓᑕᖃᑦᑕᕐᓂᕐᒧᑦ 
  ᖁᑦᑎᓈᕐᓂᖏᓐᓄᑦ ᖃᐅᔨᓴᕈᑏᑦ; 
  ᐊᒻᒪᓗ

•  ᑎᑭᑉᐸᒃᑐᑦ ᑎᖕᒥᐊᑦ 
  ᐃᕙᖃᑦᑕᕐᓂᖏᓐᓄᑦ ᖃᐅᔨᓴᕐᓃᑦ.

ᐱᕈᖅᑐᓂᒃ ᖃᐃᔨᓴᐃᓐᓇᕐᓃᑦ 2021-ᒥᑦ ᐱᖃᓯᐅᔾᔨᓯᒪᔪᑦ ᐱᕈᖅᑐᓂᒃ 
ᐊᒻᒪᓗ ᐃᔾᔪᕐᓂᑦ ᓴᕕᕋᔭᖃᖅᑐᓂᒃ ᖃᐅᔨᓴᐃᓐᓇᕐᓂᕐᒥᒃ. ᐃᔾᔪᕐᒥᑦ ᓴᕕᕋᔭᐃᑦ 
ᐱᑕᖃᕐᓂᖏᑦ ᐊᒻᒪᓗ ᓂᕐᓇᓂᑦ ᓴᕕᕋᔭᐃᑦ ᐱᑕᖃᕐᓂᖏᑦ ᐱᓕᕆᐊᒥᑦ 
ᓇᓗᓇᐃᖅᓯᓪᓗᐊᑕᖅᑐᑦ ᐊᖏᔪᒥᒃ ᐱᑕᖃᕆᐊᓪᓚᒃᓯᒪᙱᓐᓂᖏᓐᓂᒃ 
ᖃᓄᐃᓐᓂᖅᓴᐅᓚᐅᕐᓂᖏᓐᓄᑦ ᐱᒋᐊᕈᑕᐅᔪᑦ ᖃᐅᔨᓴᕈᑏᑦ 
ᐱᒻᒪᕆᐅᔾᔪᑎᖏᓐᓄᑦ, ᐊᒻᒪᓗ ᐊᑕᖏᖅᖢᒋᑦ ᖃᐅᔨᓴᒐᒃᓴᓕᐊᑦ ᓱᓕ 
ᐃᓗᐊᓃᑦᑐᑦ ᖃᐅᔨᒪᔾᔪᑕᐅᔪᓂᑦ. ᖁᐊᖅᓵᕐᓇᕐᔪᐊᖅᑐᖃᙱᑦᑐᖅ ᐃᓄᖕᓄᑦ 
ᐅᕝᕙᓘᓐᓃᑦ ᐊᕙᑎᐅᑉ ᖃᓄᐃᙱᑦᑎᐊᕐᓂᖓᓄᑦ ᓇᓗᓇᐃᖅᑕᐅᓚᐅᖅᑐᑦ. 
2021-ᒥᑦ, ᐃᓚᓕᐅᔾᔨᓚᐅᖅᑎᓪᓗᒋᑦ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ 
ᑐᙵᕕᖃᕐᓂᕐᒥᒃ, ᐊᑕᖏᓗᒃᑖᖅᖢᒋᑦ ᖁᓕᒥᒎᑦ ᐃᖏᕐᕋᓂᖏᓐᓄᑦ 
ᖁᓚᐅᓐᓂᖏᑦ ᓇᓂᓗᒃᑖᖅ ᑕᖅᑭᓗᒃᑖᓂᒃ 92.2%-ᓚᐅᖅᑐᑦ. ᑕᒪᓐᓇ 
ᓴᖅᑭᔮᖅᑎᑦᑎᔪᖅ ᐊᒃᐸᕆᐊᖅᓯᒪᓕᕐᓂᖓᓂᒃ 2020-ᒥᓂᑦ ᒪᓕᖕᓂᕐᒧᑦ 
ᓇᐃᓴᐅᑎᖏᓐᓂᒃ ᐊᒻᒪᓗ ᑕᐃᒪᐃᒃᑲᓗᐊᖅᑎᓪᓗᒍ ᓂᐱᓂᒃ 
ᖃᐃᔨᓴᐃᓐᓇᕐᓂᕐᒧᑦ ᖃᐅᔨᓴᕈᑎᕕᓃᑦ ᓇᓗᓇᐃᖅᓯᔪᑦ ᑖᒃᑯᐊ ᖁᓕᒥᒎᑦ 
ᓂᐱᖏᑦ ᐊᑐᖅᑕᐅᒐᔪᓚᐅᖏᓐᓂᖏᓐᓂᒃ ᐱᓕᕆᐊᓗᒃᑖᑉ ᐃᓂᖏᓐᓂᑦ 
ᐸᒡᕕᓴᐃᕐᔪᐊᕐᓂᖃᕐᓗᑎᒃ ᓂᕐᔪᑎᓄᑦ, ᐹᕙᓛᓐᑯᑦ ᑐᕌᒐᖃᖅᑐᑦ 
ᐱᐅᓯᒋᐊᖅᐸᓪᓕᐊᖏᓐᓇᕐᓗᒍ ᑕᒪᓐᓇ. 
ᐆᒪᔪᓂᒃ ᖃᐅᔨᓴᐃᓐᓇᕐᓂᕐᒧᑦ ᐱᖃᓯᐅᔾᔨᔪᑦ ᐊᐳᒻᒥᑦ ᑐᒥᖏᓐᓂᒃ 
ᖃᐃᔨᓴᕈᑎᓂᒃ, ᓇᓯᑦᑕᖅᑐᕐᓂᖅ ᑐᒃᑐᓂᒃ ᖃᐅᔨᓴᕐᓂᕐᒧᑦ, ᐊᒻᒪᓗ ᑎᑭᑉᐸᒃᑐᑦ 
ᑎᖕᒥᐊᑦ ᐃᕙᕝᕕᖏᓐᓂᒃ ᖃᐅᔨᓴᕈᑏᑦ. ᑐᒃᑐᓂᒃ ᑕᑯᔪᖃᖃᑦᑕᖅᓯᒪᔪᖅ 
ᓇᓯᑦᑕᖅᑐᖅᖢᑎᒃ ᑐᒃᑐᓂᒃ ᖃᐅᔨᓴᕈᑎᓂᒃ 2021-ᒥᑦ, ᐊᒻᒪᓗ ᑐᒃᑐᐃᑦ 
ᑐᒥᖏᓐᓂᒃ ᓇᓗᓇᐃᖅᓯᔪᖃᓚᐅᙱᑦᑐᖅ ᐱᓕᕆᑎᓪᓗᒋᑦ ᐊᐳᒻᒥᑦ ᑐᒥᓂᒃ 
ᖃᐅᔨᓴᕈᑎᓂᒃ. ᑕᒪᒃᑯᐊ ᒪᓕᒃᑐᑦ ᐊᕐᕌᒎᖃᑦᑕᓚᐅᖅᑐᓂᒃ, ᐊᒻᒪᓗ ᐊᒃᐸᓯᒃᑐᑦ 
ᓄᓇᒋᔭᐅᔪᒥᑦ ᐱᑕᖃᕐᕕᐅᔪᓄᑦ ᒥᒃᓴᐅᓴᒃᑕᐅᓯᒪᔪᑦ ᐊᑐᐃᓐᓇᕈᖅᑕᐅᓯᒪᔪᑦ 
ᒐᕙᒪᖏᓐᓂᑦ ᓄᓇᕘᑉ. ᐅᖓᓯᒃᑐᒥᑦ ᓂᕐᔪᑎᓄᑦ ᐊᔾᔨᓕᐅᕈᑏᑦ 
ᐋᖅᑭᒃᑕᐅᓚᐅᕐᒥᔪᑦ 2021-ᒥᑦ ᑲᒪᒋᔭᐅᖁᓪᓗᒋᑦ ᐊᐱᖅᑯᑕᐅᖃᑦᑕᖅᑐᑦ 
ᑖᒃᑯᓇᙵᑦ ᓄᓇᒧᑦ ᐱᓕᕆᖃᑎᒌ ᐃᒪᐃᙱᒃᑲᓗᐊᕐᒪᖔᑦ ᑖᒃᑯᐊ ᑐᒃᑐᐃᑦ 
ᖃᓂᒋᔮᓃᑦᑐᑦ ᐱᓕᕆᐊᑉ ᐃᓂᖓᑕ ᐱᓕᕆᓕᕌᖓᑕ ᓇᓯᑦᑕᖅᑐᕐᓂᕐᓂᑦ 
ᖃᐅᔨᓴᕈᑎᑦ ᐱᓕᕆᐊᖑᔪᓐᓃᕌᖓᑕ. ᑐᒃᑐᑕᖃᓚᐅᙱᑦᑐᖅ ᑕᑯᔭᐅᔪᓂᒃ 
ᐅᖓᑖᓂᑦ 42,000 ᐊᔾᔨᙳᐊᑦ ᐊᔾᔨᓕᐅᖅᑕᐅᔪᑦ ᑖᒃᑯᓇᙵᑦ 12-ᓂᒃ 
ᐊᔾᔨᓕᐅᕈᑎᓂᑦ, ᐹᕙᓪᓛᓐᑯᑦ ᓱᓕ ᖁᓚᙱᑦᑐᑦ ᖃᐅᔨᔭᐅᔪᒃ 
ᓇᓯᑦᑕᖅᑐᕐᓂᕐᓂᑦ ᖃᐅᔨᓴᕈᑕᐅᔪᓂᑦ ᓴᖅᑭᑦᑐᑦ ᐊᒃᐸᓯᖕᓂᖏᓐᓄᑦ 
ᓄᓇᒋᔭᐅᔪᒥᑦ ᐱᑕᖃᕐᓂᖏᓐᓄᑦ ᓇᐃᓴᐅᑎᖏᓐᓂᒃ ᑐᒃᑐᐃᑦ, ᐊᒻᒪᓗ 
ᐱᔾᔪᑕᐅᓇᓂ ᐱᓕᕆᔾᔪᓯᕐᓄᑦ ᐱᓇᐅᓗᑕᑦ ᐱᓕᕆᐊᒃᓴᒥᑦ. 
ᑎᒃᒥᐊᑦ ᐃᕙᕝᕕᖏᓐᓂᒃ ᖃᐅᔨᓴᕐᓃᑦ ᐱᐊᓂᒃᑕᐅᓚᐅᖅᑐᑦ ᓄᓇᒥᒃ 
ᐸᒡᕕᓴᐃᓂᖅᑕᖃᓚᐅᖅᑳᖅᑎᓐᓇᒍ, ᒪᕐᕉᒃ ᐃᕙᕝᕖᑦ ᓇᓗᓇᐃᖅᑕᐅᓚᐅᖅᑐᑦ 
ᐱᓕᕆᕝᕕᐅᑐᐃᓐᓇᕆᐊᓕᖕᒥᑦ 2021-ᒥᑦ. ᓴᓇᓃᑦ ᑭᖑᕙᕆᐊᖅᑕᐅᓚᐅᖅᑐᑦ 
ᐊᒻᒪᓗ ᑲᔪᓯᔪᓐᓇᖅᓯᓪᓗᑎᒃ ᑭᓯᐊᓂ ᑎᖕᒥᐊᕋᓛᑦ 
ᐃᕙᕝᕕᖏᓐᓃᑦᑐᓐᓃᖅᑎᓪᓗᒋᑦ. 

ᓄᓇᓕᐱᓂᖅ 2021
ᐱᓕᕆᐋᖑᔪᑦ ᑕᑯᔭᐅᓗᑎᒃ ᐱᓕᕆᐋᒧᑦ 

ᐱᔪᓐᓇᐅᑎᒦᑦᑐᖅ 005 
ᐊᑐᓕᖅᑎᑕᐅᔭᕆᐊᖃᕐᓂᖏᓐᓂ 
ᒪᓕᒃᑕᐅᔭᕆᐋᖃᕐᓂᖏᓐᓂᒡᓗ

ᒪᓕᒃᑕᐅᖏᑦᑐᑦ

ᐊᑑᑎᖃᖏᑦᑐᑦ

ᒪᓕᒃᑕᐅᔪᑦ

ᐱᓕᕆᐋᖑᔪᑦ ᓱᓕ



2021 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

2021 ᓇᓗᓇᐃᖅᓯᓂᐅᓚᐅᖅᑐᖅ ᖁᓕᖃᙱᑐᐃᓐᓇᖅᑐᓂᒃ ᐊᕐᕌᒍᓂᑦ 
ᓴᓇᔭᐅᓚᐅᖅᑎᓪᓗᒍ ᓯᕗᓪᓕᖅᐹᖅ, ᐊᒻᒪᓗ ᒪᕐᕉᖕᓂᒃ ᐊᕐᕕᓂᓖᖕᓂᒃ 
ᐊᐅᓚᓂᖃᓪᓚᑦᑖᖅᖢᑎᒃ ᓄᓘᔮᖕᓂᑦ ᐱᓕᕆᐊᖅ. ᐹᕙᓪᓛᓐᑯᑦ ᑲᔪᓰᓐᓇᖅᖢᑎᒃ 
ᐋᖅᑭᒃᓱᖅᓯᒪᔪᒥᒃ ᐱᕙᓪᓕᐊᓂᖃᐃᓐᓇᖅᑐᑦ ᓄᓘᔮᖕᓂᑦ ᐱᓕᕆᐊᒥᑦ. 

ᑲᑎᓗᒃᑖᖅᖢᒋᑦ 493,131 ᐃᑲᕐᕋᑦ ᐃᖅᑲᓇᐃᔭᖅᑕᐅᓚᐅᖅᑐᑦ ᐃᓄᖕᓂᑦ ᐊᒻᒪᓗ 
3,652,195 ᐃᓅᙱᑦᑐᓂᒃ 2021-ᒥᑦ. ᑖᒃᑯᐊ ᐃᑲᕐᕋᑦ ᑕᒪᕐᒥᒃ ᐱᖃᓯᐅᔾᔨᔪᑦ 
ᐹᕙᓐᓛᓐᑯᓐᓂᑦ ᐊᒻᒪᓗ ᑳᓐᑐᕌᒃᑎᓄᑦ ᐃᖅᑲᓇᐃᔭᖅᑎᓂᒃ. ᑲᑎᓗᒃᑖᖅᖢᒋᑦ, ᐃᓄᐃᑦ 
ᐃᖅᑲᓇᐃᔭᖅᑐᑦ ᐃᑲᕐᕋᖏᑦ 12%-ᖑᓚᐅᖅᑐᑦ ᑲᑎᓗᒃᑖᖅᖢᒋᑦ ᐃᑲᕐᕋᑦ 
ᐃᖅᑲᓇᐃᔭᖅᑕᐅᔪᓂᑦ. ᐹᕙᓐᓛᓐᑯᑦ ᐃᓄᐃᑦ ᐃᖅᑲᓇᐃᔭᖅᑎᖏᑦᑕ ᑮᓇᐅᔾᔭᒃᓵᖏᑦ 
ᑲᑎᓗᒃᑖᖅᖢᒋᑦ ᐃᒪᓐᓇᑎᒋᐅᓚᐅᖅᑐᑦ $15,292,407. ᑖᒃᑯᐊ ᐊᑮᑦ ᐱᖃᓯᐅᔾᔨᔪᑦ 
ᐊᑕᖏᖅᖢᒋᑦ ᐃᓄᐃᑦ ᐃᖅᑲᓇᐃᔭᖅᑐᑦ ᓄᓇᖃᖅᑐᑦ ᓄᓇᕗᒻᒥᑦ ᐊᒻᒪᓗ ᓯᓚᑖᓂᑦ 
ᓄᓇᕘᑉ.  ᑳᓐᑐᕌᒃᑏᑦ ᐃᓄᐃᑦ ᐃᖅᑲᓇᐃᔭᖅᑎᖏᓐᓄᑦ ᑮᓇᐅᔾᔭᒃᓴᔭᐅᔪᑦ 
ᑲᑎᓗᒃᑖᖅᖢᒋᑦ ᐃᒪᓐᓇᑎᒋᐅᓚᐅᖅᑐᑦ $6,303,205. ᑖᒃᑯᐊ ᐊᑭᐅᔪᑦ ᐱᖃᓯᐅᔾᔨᔪᑦ 
ᐊᑕᖏᖅᖢᒋᑦ ᐃᓄᐃᑦ ᐃᖅᑲᓇᐃᔭᖅᑏᑦ ᓄᓇᖃᖅᑐᑦ ᓄᓇᕗᒻᒥᑦ ᐊᒻᒪᓗ ᓯᓚᑖᓂᑦ 
ᓄᓇᕘᑉ. 

ᑲᑎᓗᒃᑖᖅᖢᒋᑦ ᑳᓐᑐᕌᒃᓯᖃᑦᑕᕐᓂᕐᒧᑦ ᐃᓄᖕᓂᒃ ᓇᖕᒥᓂᖁᑎᒋᔭᐅᔪᓂᒃ 
ᐅᖓᑖᓃᓚᐅᖅᑐᑦ $220 ᒥᓕᐊᓐ 2021-ᒥᑦ. ᑕᒪᓐᓇ ᐱᖃᓯᐅᔾᔨᔪᖅ 25-ᓂᑦ 
ᑳᓐᑐᕌᒃᑎᓂᒃ ᐃᓄᖕᓂᒃ−ᓇᖕᒥᓂᖁᑎᒋᔭᐅᔪᓂᒃ, ᐊᑕᖏᖅᖢᒋᑦ ᑐᖅᑲᖅᑕᖅᑐᑦ 
ᓇᓕᐊᖕᓂᑐᐃᓐᓇᖅ ᐅᐊᖕᓇᖓᓂᑦ ᕿᑭᖅᑖᓘᑉ ᓄᓇᓕᖏᓐᓂᑦ ᐅᕝᕙᓘᓐᓃᑦ 
ᐃᖃᓗᖕᓂᑦ.

ᖄᒃᑲᓐᓂᐊᒍᑦ ᐊᒃᑐᖅᑕᐅᓪᓚᑦᑖᖅᑐᑦ ᐱᓕᕆᐊᒥᑦ ᐅᖃᐅᓯᐅᔪᑦ ᖁᓛᓂᑦ 
ᓄᓇᓕᖕᓄᓪᓚᑦᑖᖅ−ᐱᕚᓪᓕᕈᑎᒃᓴᑦ ᐱᓕᕆᐊᑦ ᑮᓇᐅᔭᖃᖅᑎᑕᐅᓚᐅᖅᑐᑦ 
ᐊᑐᖅᑕᐅᓪᓗᑎᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ 
ᐊᖏᕈᒻᒧᑦ, ᓲᕐᓗ ᐊᖑᓇᓱᒍᓐᓇᖅᑎᑦᑎᓂᕐᒧᑦ ᐱᓕᕆᐊᒃᓴᖅ ᐊᑐᐃᓐᓇᕈᐃᔪᖅ 
ᐃᑲᔫᑎᒃᓴᕐᔪᐊᓂᒃ ᐃᓄᖕᓄᑦ ᐅᐊᖕᓇᖓᓂᑦ ᕿᑭᖅᑕᓂᐅᑉ ᓄᓇᓕᖏᓐᓂᑦ. 
ᑳᒃᑲᓐᓂᐊᒍᑦ, ᑮᓇᐅᔭᑦ ᐃᓯᖅᐸᓪᓕᐊᔪᑦ ᐱᓕᕆᐊᒥᑦ ᐊᓯᖏᓐᓅᖅᐸᓪᓕᐊᔪᑦ ᐃᓚᐅᔪᓄᑦ, 
ᓂᕆᐅᒋᔭᐅᔪᑦ ᐱᐅᔪᒥᒃ ᐱᒋᐊᖅᑎᑦᑎᕙᓪᓕᐊᓂᖃᕐᓗᑎᒃ ᐃᓄᖕᓄᑦ ᐊᒻᒪᓗ ᐊᓯᖏᓐᓄᑦ 
ᓄᓇᕗᒻᒥᐅᓄᑦ. ᓲᕐᓗ, 2021-ᒥᑦ, ᐹᕙᓐᓛᓐᑯᑦ ᐊᑭᓖᓚᐅᖅᑐᑦ $15-ᒥᓕᐊᓐᐸᓗᖕᓂᒃ 
ᑖᒃᓰᔭᖅᑕᐅᓪᓗᑎᒃ ᓄᓇᕘᑉ ᒐᕙᒪᖏᓐᓂᑦ; $10.3 ᒥᓕᐊᓐ ᐃᖅᑲᓇᐃᔭᖅᑏᑦ 
ᑮᓇᐅᔾᔭᒃᓴᓂᖏᓐᓄᑦ ᑖᒃᓰᔭᐅᑏᑦ ᐊᒻᒪᓗ $4.7 ᒥᓕᐊᓐ ᐅᖅᓱᐊᓗᖕᒧᑦ ᑖᒃᓰᔭᖅᑕᐅᔾᔪᑏ. 
ᖄᒃᑲᓐᓂᐊᒍᑦ, 2021−ᒥᑦ ᐹᕙᓐᓛᓐᑯᑦ ᐊᑭᓖᓚᐅᖅᑐᑦ ᑲᑎᖦᖢᒋᑦ $9,206,970 
ᓂᖏᖅᑕᐅᑎᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ 2021−ᒥᑦ ᐊᒻᒪᓗ 
$3,463,126−ᒥ ᐊᑐᖅᑕᒥᓄᑦ ᐊᑭᓕᐅᑎᓂᒃ. 2021-ᒥᓗᒃᑖᖅ, ᐹᕙᓐᓛᓐᑯᑦ 
ᑐᓴᖃᑦᑕᖅᓯᒪᔪᑦ ᐃᓄᖕᓂᑦ ᓄᓇᓕᖕᓃᑦᑐᓂᒃ ᐅᖃᖅᑐᓂᒃ ᐱᔪᒥᒍᓱᒃᖢᑎᒃ 
ᑐᓂᔭᐅᖃᑦᑕᓪᓚᑦᑖᓕᕐᓗᑎᒃ ᑮᓇᐅᔭᑎᒍᑦ ᐱᕚᓪᓕᕈᑕᐅᔪᓂᑦ ᐱᓕᕆᐊᒥᑦ. ᐊᑕᐅᓯᖅ 
ᐱᓕᕆᐊᖑᕙᓪᓕᐊᓯᔪᖅ ᐱᖃᓯᐅᔾᔨᔪᖅ ᐊᑭᓕᐅᑏᑦ ᑖᒃᑯᓄᖓ ᑕᓯᐅᖅᑏᑦ 
ᑲᑎᒪᔨᐊᓛᓄᑦ, ᐱᓕᕆᐊᖑᖃᑎᒌᒍᑕᐅᔪᖅ ᕼᐋᒪᓚᒃᑯᓐᓂᑦ ᒥᑦᑎᒪᑕᓕᖕᒥᑦ ᐊᒻᒪᓗ 
ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᓐᓂᑦ. ᑖᒃᑯᐊ ᑲᑎᒪᔨᐊᓛᑦ ᐊᖏᖃᑎᒌᒍᑎᖃᖅᑐᑦ 
ᐹᕙᓐᓛᓐᑯᓐᓂᑦ ᐱᑕᖃᕆᐊᖃᖅᑎᑦᑎᓪᓗᓂ ᐹᕙᓐᓛᓐᑯᑦ ᐊᑭᓖᓗᑎᒃ $10,000-ᓂᒃ 
ᐊᑐᓂ ᓴᕕᒃᓴᕐᓂᒃ ᐅᓯᔪᓂᒃ ᐊᐅᓪᓚᖅᑎᑕᐅᔭᕆᐊᖃᕐᓂᖏᓐᓄᑦ ᐅᖓᑖᓂ 4.2 ᒥᓕᐊᓐ 
ᑕᓐ ᓴᕕᒃᓴᑦ. ᐊᕐᕌᒍᓄᑦ ᐊᑯᓐᓂᖏᓐᓂᑦ 2018 ᐊᒻᒪᓗ 2021, ᑖᓐᓇ ᑲᑎᓗᒃᑖᖅᖢᒍ 
ᐊᑭᖓ ᑲᑎᓗᒃᑖᖅᑐᓄᑦ $730,000-ᖑᔪᖅ ᑖᒃᑯᓄᖓ ᑕᓯᐅᖅᑏᑦ ᑲᑎᒪᔨᐊᓛᓄᑦ 
ᐱᔾᔪᑕᐅᓪᓗᓂ ᑖᓐᓇ ᐊᖏᖃᑎᒌᒍᑎ. 

ᑐᓂᓯᓪᓗᓂ ᐅᖓᑖᓂᑦ $100 ᒥᓕᐊᓐ 
ᑮᓇᐅᔾᔭᒃᓴᐅᑕᐅᔪᑦ ᐃᓄᖕᓂᑦ 
ᐱᓕᕆᐊᒥᑦ ᐃᖅᑲᓇᐃᔭᖅᑎᓂᒃ 

ᐊᒻᒪᓗ ᑳᓐᑐᕌᒃᑎᓂᑦ

ᑎᑭᓯᒪᔪᑦ $1.5 ᐱᓕᐊᓐ ᑳᓐᑐᕌᖕᓄᑦ 
ᐊᑎᓕᐅᖅᓯᓂᕐᒧᑦ ᐊᒻᒪᓗ 
ᑐᓂᔭᐅᓂᖏᓐᓄᑦ ᐃᓄᐃᑦ 

ᓇᖕᒥᓂᖁᑎᖏᓐᓄᑦ

2021-ᖑᓕᖅᑎᓪᓗᒍ, ᐱᓕᕆᐊᖅ 
ᐃᒪᐃᓕᐅᖅᓯᒪᔪᖅ:

ᐃᓄᓕᕆᓂᖅ−ᑮᓇᐅᔭᓄᑦ 
ᐱᕚᓪᓕᕈᑎᓄᑦ 
ᓇᐃᓈᖅᓯᒪᔪᑦ

ᒪᓕᒃᑕᐅᖏᑦᑐᑦ

ᐊᑑᑎᖃᖏᑦᑐᑦ

ᒪᓕᒃᑕᐅᔪᑦ

ᐱᓕᕆᐋᖑᔪᑦ ᓱᓕ

ᐃᓅᓰᑦ ᐊᓐᓇᐅᒪᔾᔪᑏᓪᓗ ᐊᒃᑐᖅᑕᐅᓂᖏᑦ 
2021−ᒥ

ᐱᓕᕆᐋᖑᔪᑦ ᑕᑯᔭᐅᓗᑎᒃ ᐱᓕᕆᐋᒧᑦ 
ᐱᔪᓐᓇᐅᑎᒦᑦᑐᖅ 005 

ᐊᑐᓕᖅᑎᑕᐅᔭᕆᐊᖃᕐᓂᖏᓐᓂ 
ᒪᓕᒃᑕᐅᔭᕆᐋᖃᕐᓂᖏᓐᓂᒡᓗ



2021 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᐸᕐᓇᒃᐸᒌᕐᓂᖅ ᓯᕗᓂᒃᓴᒧᑦ
ᐱᕙᓪᓕᐊᑎᑦᑏᓐᓇᕐᓂᖅ ᐅᔭᕋᖕᓂᐊᒐᒃᓴᒥᒃ ᓇᐃᓴᐅᑎᖓ 1 (ᓄᓘᔮᖕᓂᑦ ᐃᑎᖅᓴᓕᐊᖅ)

2022-ᒥᑦ, ᐹᕙᓐᓛᓐᑯᑦ ᐱᓕᕆᓂᖃᐃᓐᓇᕐᓂᐊᖅᑐᑦ ᐊᐅᓚᐃᓐᓇᖁᓪᓗᒋ, ᐊᒻᒪᓗ, ᒪᓕᒃᖢᒍ ᖃᓄᐃᓕᔭᐅᓂᖓ ᐱᓕᕆᐊᖃᖅᑐᓂᒃ 
ᐱᔪᓐᓇᐅᑎᖃᖅᑐᑦ ᐃᓱᒪᓕᐅᕈᑎᖏᓐᓂᒃ ᑕᒪᑐᒧᖓ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒧᑦ, ᑲᔪᓯᓂᐊᖅᑐᑦ ᐱᕙᒌᔭᕐᓗᑎᒃ 
ᐊᖏᒡᓕᒋᐊᕋᔭᕐᓂᖓᓄᑦ ᐱᓕᕆᐊᖅ, ᐊᔪᕐᓇᙱᒃᑯᓂ. ᓇᓕᐊᓪᓚᑦᑖᑦ ᐱᓕᕆᓃᑦ ᐃᑲᔪᖅᓯᕐᓂᐊᖅᑐᑦ ᒫᓐᓇ ᐊᐅᓚᓂᕐᓄᑦ ᑐᒃᓯᕋᖅᑕᐅᔪᑦ 
ᐱᓕᕆᐊᖑᓂᐊᖅᑐᑦ 2022-ᒥᑦ ᐱᖃᓯᐅᔾᔨᔪᑦ ᐅᑯᓂᖓ: ᐅᔭᕋᖕᓂᐊᕐᓂᖅ, ᓯᖃᓪᓕᑎᕆᓂᖅ, ᐅᓯᑲᖅᑕᕐᓂᖅ, ᑐᖅᑯᐃᓂᖅ, ᐅᒥᐊᕐᔪᐊᒧᑦ 
ᐅᓯᓕᖅᓱᐃᓂᖅ ᐊᒻᒪᓗ ᐊᐅᓪᓚᖅᑎᑕᐅᓂᖏᑦ ᓴᕕᒃᓴᑦ, ᐊᒻᒪᓗᑦᑕᐅᖅ ᓴᓇᔭᐅᓂᖓ ᐊᒻᒪᓗ ᑲᒪᒋᔭᐅᓂᖏᑦ ᐃᑲᔪᕐᓂᐊᖅᑐᑦ ᐱᖁᑎᕐᔪᐊᑦ 
ᐱᑕᖃᕆᐊᓖᑦ ᕿᙳᐊᓂᑦ, ᑕᐅᕘᓇ ᐊᖅᑯᑎᑯᑖᒃᑯᑦ, ᐊᒻᒪᓗ ᐅᔭᕋᖕᓂᐊᕐᕕᖕᒥᑦ. ᖄᒃᑲᓐᓂᐊᒍᑦᑕᐅᖅ, ᐹᕙᓐᓛᓐᑯᑦ 
ᐱᓕᕆᓇᓱᐃᓐᓇᕐᓂᐊᖅᑐᑦ ᕿᓇᔪᐃᓐᓇᕐᓂᕐᓂᒃ ᐱᓕᕆᓂᕐᓂᒃ ᐱᑕᖃᕆᐊᓖᑦ ᑭᓱᒃᓴᖃᖅᑐᓂᒃ ᐃᓂᒋᔭᐅᔪᑦ ᓈᒻᒪᖁᓪᓗᒋᑦ ᐊᒻᒪᓗ 
ᖃᓄᐃᓕᖓᓂᖏᑦ ᑲᒻᐸᓂᐅᑉ ᓯᕗᓂᒃᓴᖓᓂᑦ ᕿᓇᔪᖕᓂᕐᒧᑦ ᐱᓕᕆᐊᓄᑦ. 

ᐅᓯᔪᓐᓇᖅᑕᓗᒃᑖᒥᓂᒃ ᐅᓯᔪᑦ ᓴᕕᒃᓴᓂᒃ ᓄᓇᓯᐅᑏᑦ ᐃᖏᕐᕋᔪᑦ 
ᐊᖅᑯᑎᑯᑖᒃᑯᑦ ᕿᙳᐊᓄᑦ

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐊᖏᒡᓕᒋᐊᕈᒪᔾᔪᑎᒧᑦ ᑐᒃᓯᕋᐅᑦ 
ᐱᕙᓪᓕᐊᖏᓐᓇᖅᑐᑦ ᐊᑐᖅᑕᐅᓪᓗᓂ ᖃᐅᔨᓴᖃᑎᒌᖕᓃᑦ ᑲᒪᒋᔭᐅᔪᑦ 
ᑖᒃᑯᓇᙵᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ 
ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓂᒃ. ᔮᓄᐊᕆ 2022-ᒥᓂᑦ, 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒪᑐᓯᓯᒪᓕᖅᑐᑦ ᑭᒃᑯᓕᒫᓄᑦ 
ᑎᑎᖅᑲᖁᑎᓂᒃ ᑕᒪᑐᒧᖓ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒧᑦ 
ᐊᒻᒪᓗ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 
“ᐃᓱᒪᒃᓴᖅᓯᐅᕈᑎᖃᒃᑲᓐᓂᕐᓂᒥᒃ ᐅᓂᒃᑳᓂᒃ ᐊᒻᒪᓗ ᐊᑐᓕᖁᔭᐅᔪᓂᒃ’ 
ᓴᖅᑭᑎᑕᐅᓂᐊᖅᑐᑦ ᑲᒪᒋᔭᖃᖅᑐᒧᑦ ᒥᓂᔅᑕᒧᑦ ᐅᓇᐅᓕᕈᓂ 
ᐅᕝᕙᓘᓐᓃᑦ ᑎᑭᖅᑳᖅᑎᓐᓇᒍ ᒪᐃ 13, 2022. 
ᐱᓕᕆᐊᒃᓴᓂᒃ ᐸᕐᓇᐃᓯᒪᙱᑦᑐᑦ ᐱᓕᕆᐊᖑᓯᒪᔪᓂᒃ ᑕᐃᑰᓇ 
ᓂᒋᐊᓄᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᒍᑦ ᐅᕝᕙᓘᓐᓃᑦ 
ᐃᒃᐱᑭᑦᑐᕐᔪᐊᓂᑦ ᑐᓚᒃᑕᕐᕕᒃᓴᒧᑦ 2022-ᒥᑦ,  ᐃᓚᐅᙱᖦᖢᑎᒃ 
ᓂᕈᐊᖅᑕᐅᓯᒪᔪᑦ ᐊᕙᑎᓕᕆᓂᕐᒧᑦ ᖃᐅᔨᓴᕈᑎᑦ ᐃᑲᔪᖅᓯᖁᓪᓗᒋᑦ 
ᐊᕙᑎᒧᑦ ᖃᐃᔨᓴᕐᓂᐅᕌᓂᒃᑎᓪᓗᒍ ᐱᔪᓐᓇᐅᑏᑦ ᓯᕗᓂᒃᓴᒥᑦ 
ᐱᕙᓪᓕᐊᓂᖓᓄᑦ ᓂᒋᐊᓂᑦ ᐅᓯᑲᖅᑕᕐᓂᕐᒧᑦ ᐊᖅᑯᑎᑯᑖᒃᓴᖅ ᐊᒻᒪᓗ 
ᐃᒃᐱᑭᑦᑐᕐᔪᐊᓂᑦ ᑐᓚᒃᑕᕐᕕᒃᓴᖅ, ᐊᔪᕐᓇᙱᒃᑯᓂ. ᐱᓕᕆᐊᒥᑦ 
ᐊᕙᑎᒧᑦ ᖃᐅᔨᓴᐃᓐᓇᕐᓂᕐᓄᑦ ᐱᓕᕆᐊᒃᓴᖅ ᐱᓕᕆᐊᖑᖁᔭᐅᓯᒪᔪᑦ 
ᐅᔭᕋᖕᓂᐊᕈᓐᓇᐅᑎᒧᑦ, ᐃᒥᕐᒧᑦ ᓚᐃᓴᓐᓯᓄᑦ, ᐊᖏᖅᑕᐅᓯᒪᔪᑦ, 
ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᐊᒻᒪᓗ ᐊᕙᑎᒧᑦ ᐊᒃᑐᐃᓂᕐᓄᑦ 
ᖃᐅᔨᓴᐃᓐᓇᕈᑏᑦ ᐸᕐᓇᐅᑏᑦ ᑲᔪᓰᓐᓇᕐᓂᐊᖅᑐᑦ 2022-ᒥᓗᒃᑖᖅ. 



ᐹᕙᓐᓛᓐᑯᑦ 2021-ᒥᑦ ᐅᒥᐊᕐᔪᐊᓂᒃ ᖃᐃᔨᓴᐃᓐᓇᕐᓂᕐᒧᑦ ᐱᓕᕆᖃᑎᒌᑦ, 
ᒥᑦᑎᒪᑕᓕᒃ

ᐃᖃᓗᐃᑦ
Joe Tigullaraq
Head of Northern Affairs
joseph.ঞgullaraq@baffinland.com
+1 867 975 2502
+1 867 222 6622

ᐃᒃᐱᐊᕐᔪᒃ
Meena Oyukuluk
meena.oyukuluk@baffinland.com 
+1 867 439 8847

ᑲᖏᖅᑐᒑᐱᒃ
George Iqalukjuak
george.iqalukjuak@baffinland.com
+ 1 867 924 6444

ᐹᕙᓐᓛᓐᑯᑦ   ᑎᑎᕋᕐᕕᓪᓗᐊᑕᖓ

2275 Upper Middle Road East
Suite 300
Oakville, Ontario
L6H 0C3

Communicaঞons
communicaঞons@baffinland.com

ᐃᖅᑲᓇᐃᔭᕐᓃᑦ  ᐃᓕᓐᓂᐊᕐᓃᓪᓗ
recruitment@baffinland.com

ᐊᓚᓃᑦ  ᐊᖏᒡᓕᒋᐊᖅᑕᐅᔪᒪᔪᕐᓗ
communityquesঞons@baffinland.com

ᓂᐅᕕᕐᓇᕐᓇᐃᑦ
procurement@baffinland.com

ᓴᓂᕋᔭᒃ
Deborah Qanatsiaq
deborah.qanatsiaq@baffinland.com 
+1 867 928 8497

ᐃᒡᓗᓕᒃ
Lena Anguঞqjuaq
lena.anguঞqjuaq@baffinland.com
 +1 867 934 8464

ᒥᑦᑎᒪᑕᓕᒃ
Terry Killiktee
terry.killiktee@baffinland.com 
+1 867 222 1444

ᐅᑭᐅᖅᑕᖅᑐᒥ  ᑎᑎᕋᕐᕕᓪᓗᐊᑕᖓ  ᐹᕙᓐᓛᓐᑯᓪᓗ  ᐃᖅᑲᓇᐃᔭᖅᑐᓕᕆᔨᖏᑦ :

ᐊᐱᖅᑯᑏᐃᑦ?  ᐃᒪᓐᓇ ᐅᖃᕈᓐᓇᖅᐳᑎᑦ  ᐅᕙᑦᑎᓐᓄᑦ


